
ТӐВАН ҪЕРШ ЫВ

Ирхине куратӑп хӗрлӗ тухӑҫа,
Кӑнтӑрла пӑхатӑп кӑнтӑр еннелле. 
Каҫпала саватӑп ылттӑн анӑҫа ^
Ҫурҫӗр ҫӑлтӑрне шыратӑп эп ҫӗрле...

Савӑнатӑп эп кунта ҫуралнӑран,
Ҫакӑ савӑнӑҫ — ман юрӑ-кӗвӗре.
Ҫӗр ҫул мар, пӗр вӗҫӗмрен, пин ҫул таран 
И ӑлӑхм асӑр тӑсӑттӑм эп ӗмӗре.

Ӑ ҫталла пӑхсан та хӗпӗртет яш  чун,
Пӗр ҫӗрте илтетӗп пурнӑҫ кӗввине. 
Куҫӑмпа ачашлӑттӑм эп кашни кун 
Санӑн илемне, тӑван Ҫӗршыв-анне.

К апӑр пӗлӗтсен кӑтра куписене,
Тӑрӑ тинӗсрен таса уй-хирсене, 
Кӑн-кӑвак тӗтре пек йӑмрасем айне 
Л арса тухнӑ чаплӑ, ҫӗнӗ ялсене...

Курӑттӑм хӗвеллӗ ир ҫӗкленнине
Ҫӗр ҫул мар, пин-пин ҫул кашни ирхине.



Ш ӑнкӑр-шӑнкӑр шывлӑ ӑшӑ ҫуркунне 
Ю рлӑттӑм чи тулӑх пурнӑҫ юррине.

Ҫӗр ҫул мар пурнасчӗ, пин ҫулсем таран! 
Чи телейлӗ ӗмӗт панӑ кашнине. 
Кашнинех сӑн-пичӗ ҫаврӑнать паян 
«Тавтапуҫ» тесе тӑван Мускав енне.

1948 ҫ.



Х Е В Е Л Л Ӗ  К И Л-ҪУ РТ

— Кил-ҫурту санӑн пур-и—тесе эс ыйтсан,
Эп калӑп, тӑванӑм, пур,— тейӗп,— кил-

ҫуртӑм.
Ун пек чаплӑ кил-ҫурт ӗмӗрне те пулман, 
Вӑл ҫуртра ӗмӗте эпӗ ҫӑлтӑр пек ҫутрӑм...

Вӑл ҫуртра эпӗ ӳснӗ кунран-кун хитрен, 
Ӗҫлемӗ, пурӑнма ачаран хатӗрленнӗ. 
Саспалли палласа вулама вӗренсен,
Пуҫласа эп вӗреннӗ сӑмах пулнӑ—Ленин.

Паян кун та пурнать ҫав сӑмах чӗрере,
Сӑмах мар вӑл—ман ӗмӗр ӑшши, манӑн

пурнӑҫ...
Ман ҫуртра ун сӳнми ӑшшипе ӳлӗмрен- 
Ачасен ачисем те телей курса пурнӗҫ.

Эс куратӑн: умра ҫулҫӑ сарнӑ вӑрман, 
Ҫырмасен хӗррипе сарӑлать улӑх аслӑн... 
Асамат кӗперне юратса кӑмӑллан.
Эп калатӑп: ку манӑн кил-ҫурт, ман

хаваслӑх!..



Эс куратӑн хӗвеллӗ илемлӗ яла,
Унта ӗмӗрлӗхех ҫӗнӗ пурнӑҫ иленнӗ.
Уй хапхийӗ ҫинче вслтӗр-вӗлтӗр ялав—
Ун ҫинче ҫут хӗвелӗн сӑн-пичӗ. Вӑл—Ленин.

Эс куратӑн: пиччеҫӗм вӗҫет тӳпере,
Тинӗсре харсӑр шӑллӑм ишет ирӗн-каҫӑн, 
Паттӑр шӑллӑм тӑрать аякри чикӗре,
Чи пуян уй-хирте ман юратнӑ аппаҫӑм.

Вӑрҫӑра та ҫӗнтерчӗҫ, ҫӗнтерчӗҫ ӗҫре, ,
Ҫук никам тӗнчере вӗсене ҫитекенӗ.
Х алӑх чапӗ пырать ӗмӗртен ӗмӗре,
Кӑкӑрсем ҫийӗиче чаплӑ орден. В ӑл—Ленин.

Эп кӗрем-и телей хулине—М ускава,
Аула эп кӗрем-и—-каҫпа-и, ирех-и—
Мана йышӑнӗҫ, тетӗп, тулли куркапа,
Ӑсатас чухне калӗҫ: тӑванӑм, каллех кил.

Кил-ҫурту санӑн пур-и, тӑванӑм, тесен, 
Килӗм-ҫуртӑм ман, тейӗп, пит чаплӑ, пит

аслӑ,
Ун патне тӑсӑлаҫҫӗ ҫулсем пур енчен,
Ун умне ҫӗкленет шурӑмпуҫ пек пуласлӑх.

Вӑл ҫуртра ҫук телейсӗр ҫуралнӑ пӗр ҫын, 
Пӗр никам та унта килӗм-ҫуртӑм ҫук темӗ. 
Савнӑ пирӗн кил-ҫуртӑмӑр—пирӗн ҫӗршыв— 
Халӑхсен ҫирӗп шанчӑкӗ, чапӗ, илемӗ...

1948 ҫ.



у й р Лл н ӑ  ч у х

Тӑван ҫӗршыври вӑрман!
Мӗн ачаран сана илентӗм.
Ҫырла пек ҫамрӑклӑхчӗ ман,
Ӑна йӑлтах кунта ирттертӗм.

Кунта килеттӗмӗр выртма.
Ян-ян каятчӗ юрӑ-ҫемӗ...
Кӑвайт ҫуиатчӗ. Айлӑма 
Юртсах тухатчӗҫ учӗсем те.

Йӗвенӗн ҫутӑ тӳмисем 
Утсем ҫинче ҫиҫсе ҫунатчӗҫ.
К ӑвак ҫилхе пек пӗлӗтсем 
Ҫур уйӑх айӗпе шӑватчӗҫ.

«Ҫук, уйӑх мар вӑл — йӗс такан, 
Ӑҫта-ши, теттӗм, урхамахӗ?..
Хура вӑрманҫӑм, ват вӑрман, 
Санра — аваллӑхӑн юмахӗ!

Пӑхаттирсен вӑрҫи ҫинчен 
Санран эп илтнӗччӗ, вӑрманӑм.



Ӳссе, шӑнӑрланса ҫитсен, 
Салтак пулас килетчӗ манӑн.

Сыв пул, вӑрман! Сан ывӑлу 
Ы ран вӑрҫа тухса эп кайӑп. 
Янравлӑ пултӑр кун-ҫулу, 
Ирӗклӗхре юрлатӑр кайӑк.

Чӑваш ҫынни — ӗҫчен ӑру 
Кунта ю рлатӑр, утӑ ҫултӑр... 
Ҫӗн пурнӑҫри ҫӗн ӗмӗрӳ 
Емӗрлӗхех чечеклӗ пултӑр!

1942 ҫ.



АНЛҪА К А Я Т Ч Ӗ  К А ЧЧӐ ...

Ҫил-тӑманлӑ хӗл улатчӗ, 
Ҫулсене шӑлатчӗ кӗрт. 
Уйрӑлатчӗ ҫамрӑк каччӑ, 
Куҫҫулне шӑлатчӗ хӗр...

Вӑрттӑн-вӑрттӑн юрататчӗ 
Ҫамрӑк каччӑ ҫав хӗре.
Вӑл ӑна халь алӑ пачӗ 
Чуптума пӗлмесӗрех...

Халь кӑна умраччӗ парттӑ, 
Кӗнекеччӗ алӑра.
Вӑл ӑна хупса хӑварчӗ 

'В уласа тухмасӑрах...

Т аврара — куҫпа виҫми ҫӗр, 
Ш урӑ-шурӑ юр, ука ... 
Ҫил-тӑман чаршавӗ витӗр 
Ҫул-йӗр’ выртрӗ аякка.

Пӗкӗри шӑнкрав калатчӗ 
Йывӑр уйрӑлу ҫинчен. 
Анӑҫа каятчӗ каччӑ 
Хӑйӗн савнӑ ялӗнчен...



А Н М А Н

А якра вӑл, аякра, инҫе...
Ҫӳл тусем ҫинче шап-шурӑ юр. 
Хӗвел ӳкнӗ ту сӗвекӗнче,
Ч ул юпа ҫинче, ҫут ҫӑлтӑр пур.

Ы таланнӑ каччӑ сар хӗрпе, 
Чӗрисем тапаҫҫӗ-ҫке пӗрле, I 
Сӑнӗсем ҫиҫеҫҫӗ телейпе,
Куҫӗсем пӑхаҫҫӗ нӗр тӗле.

Мӗншӗнех ҫак сӑнӳкерчӗке 
Ҫыпӑҫтарнӑ шурӑ чул ҫине? 
Внлнӗ-ши-мӗн каччӑпа пике, 
Илнӗ-шим 'хура ҫӗр вӗсене?..

Ҫӳлӗ ту ҫинче каш лать вӑрман, 
Пӑрлӑ ту ҫинчен шывсем юхаҫ, 
Аш ҫилсем килеҫҫӗ кӑнтӑртан— 
Иртнӗ ҫапӑҫу ҫинчӗн калаҫ...

Пулнӑ вӑйлӑ ҫапӑҫу кунта, 
Тупӑсем чӗтретнӗ чул-тӑва.

10



Смӗрхи пӑра вата-вата 
Ҫавӑрнӑ шарлак юханшыва.

Вӗлкӗшет ҫут ҫӑлтӑрлӑ ялав,— 
Ун ҫинче ҫурла та мӑлатук.
Пирӗн Гварди, вӑйлӑ пул ялан! 
Тӑшмана ҫӗнтер те мала тух!

Тӑшмансем арканнӑ та чӑл-пар, 
Ҫук, юлман тармашкӑн ыр сукмак. 
Пур енчен те ҫунтарать кӑвар, 
Тӗксӗм вар кӑна выртать умрах.

Нимӗҫсен виллисене вара 
Ҫӑтнӑ тӗпсӗр, тарӑн чул ҫыран. 
Ҫӗнтерӳ ҫывхарнӑ вӑхӑтра 
Пӗр гвардеец ӳкнӗ ураран.

Ӗмӗрлӗх куҫне хупас чухне, 
Пурнӑҫне суран сӳнтернӗ чух, 
ьГталанӑ каччӑ ҫӗр питне— 
Тӑшмана ннхҫан та парас ҫук,

Савнӑ вӑл хӗвеллӗ ҫӗршыва, 
Ӗҫлеме юратнӑ ачаран,
Телейне, таса юратӑва
Вӑл тӑшманӑн мӑшкӑлӗ туман.

Вилнӗ чух та вӑл чӗри ҫинче 
Тытнӑ чыслӑн сӑнӳкерчӗкне. 
Сӑнӳкерчӗкре; тӑван ҫӗршывӗнче 
Хӑй юратнӑ кӑмӑллӑ пике.

11



Аякра вӑл, аякра, ииҫе...
Ҫӳл тусем ҫинче шап-шурӑ юр. 
Хӗвел ӳкнӗ ту сӗвекӗнче,
Чул юпа ҫинче, пӗр ҫӑлтӑр пур.

Эс ан ман ӑна, пике, ан ман 
Нихӑҫан сӳими ҫав ҫӑлтӑра.
Вӑл сана сыхланӑ пек тасан 
Чӗрӳнте ун ыр ятне упра.

1948 ҫ.



ТАВРӐНСАН

Ман халӑхӑн йӑли ҫапла: 
Ҫӗнтерӳпе киле килсессӗн, 
Тӑвансене йыхӑрмалла— 
Кӗрекене вырнаҫчӑр ретӗн.

Ай-хай, туссем, тӑванӑмсем, 
Алла тулли черкке илсемӗр. 
Асаттесем — ват салтаксем,
Эпир ӗҫсен, эсир тнркемӗр.

Сӑри — тӑват ҫул йӳҫнӗскер, 
Пур пуҫлалТан тулли пичкемӗр. 
Сӗтел пуҫне тӑма чӗнер 
Сире, тӑван атте-аннемӗр.

Мухтав, мухтав тӑван Ҫара! 
Сыв пултӑр пирӗн аслӑ халӑх! 
П уянлӑх ӳстӗр ҫӗршывра,
Ан иксӗлтӗр салтак вӑй-халӗ!

1945 ҫ.



Ҫ У Л С Е М

Эпӗ утнӑ ҫулсем халь ытла инҫетре— 
Тупӑсем ҫӗр питне чакаланӑ ҫӗртре.
Пӗлӗт пек, шухӑшсем 
Капланса килнӗҫем
Куҫҫуль витӗр хӑш чух ’ асӑнатӑп сире;

Сире, Дунай-шыв .чеш енчи ҫӗршывсем, 
Ҫамрӑклах хуйхӑпа пӗркеленнӗ сӑнсем... 
Чуптӑватчӗҫ пире 
Тӗрмери тӗттӗмре,
Фашистсен аллинче пусмӑр тӳснӗ.ҫынсем.

Хам тӑван ҫӗршыва аякри ҫӗрсенчен 
Ҫыру хыҫҫӑн ҫыру эп ҫырма ӳркенмен.
Эп ҫыраттӑм умра 
Пӗлӗт пек хуп-хура
Тӑшмансем каплансан, тӑшманҫем сирӗлсен,

Куҫ умне, ,эп астунӑ ачалӑх тухсан:
Ҫут хӗв^ллӗ ҫӗр^дацӑм, янравлӑ вррман... 
Ҫурхи лӗп каҫсенче 
Ҫӑл-валак умӗнче
Ҫӗмӗртсем ҫеҫкере ларнине астусан.

14



Ӑршапа вылякан анасен ӑшшине, 
Тӑрисен юррипе акасен сассине 
Тепӗр хут астусан,
Эп туяттӑм ялан
Кӗрешме ҫӗнӗ вӑй, ҫӗн хӑват килнине.

Тӑшмана вутпала ӑшала-ӑшала 
Хытӑрах чӑмӑртаттӑм вӗри пӑшала. 
Сталинград патӗнчен 
Берлина ҫитнччен
Пӗрле утрӑмӑр эпӗр ялан малалла!

Ҫав тусанлӑ ҫулсем халь ытла инҫетре, 
Халь каяс ҫул-йӗрсем тӑсӑлаҫҫӗ хитре. 
Иксӗлми юррӑма 
Уҫҫӑнрах юрлама
В ӑй-хӑватӑм  вӗрет, ялкӑш ать чӗремре! 

1948 ҫ.



У Т М А ҫ У Л

Ш урӑмпуҫ енчен вӑш ҫнл вӗҫсе кнлсен, 
Свшлӑм шӑрҫисем чӗтреҫҫӗ вут-хӗмле. 
Ҫӗмӗрт шурӑ ҫеҫкине тӑкать иккен— 
Ҫӗрӗпех кӑпка юр ҫунӑ темелле.

Ҫӑлтӑрсем ҫутатрӗҫ тӑрнасен ҫулне, 
Ш ӑпчӑк ҫӗрӗпех юрларӗ чӑтлӑхра, 
Ирхине вӑл ӗҫрӗ сывлӑм шерпетне 
Пыллӑ чечексем ҫинчен яра-яра.

Симӗс улӑхпа илемлӗ ял хушши—
Пирӗн савнӑ вырӑн — такӑр утмаҫул. 
Мӗншӗнех пире вӑл питӗ ҫывӑх-ши, 
Мӗншӗн ун ҫине пӑхмасӑр утма ҫук!?..

Ют ҫӗршывсенче те, астӑватӑн-и, 
Ҫул-йӗрсем выртатчӗҫ тикӗс те яка. 
Пурпӗр чун писетчӗ вӗсенчен, савни, 
Шухӑшсем вӗҫетчӗҫ пурпӗр аякка.

Хамӑр ҫулӑмӑр килсессӗн асӑма,
Ю рату паратчӗ шанчӑк, вӑй-хӑват.

16



М алалла каймашкӑн, ҫул-йӗре уҫма 
Кӑкӑрсем ҫинче выртатчӗ автомат...

Ю рату сӳнмерӗ ҫамрӑк чӗрере,
Ҫухалмарӗ пирӗн савнӑ утмаҫул:
Вӑл — чи ырӑ вырӑн маншӑн тӗнчере, 
Ун пекки ниҫта та, тусӑм, урӑх ҫук.

Сывлӑшӗ те уҫӑ хамӑр ҫӗршыврах, 
Чечексем те пыллӑ, сывлӑмӗ — шерпет. 
Ю рату та пирӗн, тусӑм, ӑшӑрах,

‘ Туслӑхӑмӑр ҫутӑ телейпе ҫиҫет.

1948 ҫ.

I

2. А. Афанасьев. чуйлшс;.л% 
ррспу:г;:г}';.нсллл

•'и. .



ЮРАТНӐ СӐНСЕМ

Шурӑмпуҫ ҫунатне сар хӗвел чуптусан, 
Тӗнчене вӑратса ҫӗнӗ кун ҫуралать. 
Сывлӑмпа ҫӑвӑнать капӑрланнӑ вӑрман, 
Куккусен сассине итлесе хумханать.

Ҫӳлӗ ту хӗрринче ҫывӑрать-ха тӗтре. 
Варсенчи сулхӑнран кӗмӗл сасӑ килет: 
Кӗмӗл тенкӗллӗ хӗр утнӑ евӗр хитрен 
Ҫӑлкуҫсем калаҫса васкани илтӗнет.

Ӗҫчен ҫын валакран лашине шӑварсан, 
Ю рласа вӑранаҫҫӗ тӑван уй-хирсем. 
Уйрӑлассӑм килмест нихӑҫан, нихӑҫан 
Сирӗнтен, чуншӑи ҫывӑх юратнӑ сӑнсем!

1948 ҫ.



ҪУМӐР ХЫҪҪӐН

Ярӑм-ярӑм ҫумӑр хӗлӗхне 
Илеесчӗ манӑн аллӑка,
Асаматӑн ылттӑн пӗккине 
Ман кӗсле тӑвасчӗ выляма.
Выльӑттӑм та, майлӑ кӗвӗпе 
Янраса пӗр кайӗччӗ кӗсле. 
Ы рлаттӑмччӗ кӗмӗл-мерченпе 
Асамат тӗрленӗ хӗвеле.
Пур ҫӗршывӑм юрлӗччӗ манпа: 
Сӗм вӑрман та улӑхсем, хирсем, 
Ҫумӑр хыҫҫӑн курӑклӑ ҫулпа 
Ҫырларан килен чипер хӗрсем...
Инҫете ҫухалнӑ аслатп 
Кӗҫенсе иртсен аяккалла, 
У рхамах утланнӑ ӗҫ ачи 
Килӗ юрттарса юрла-юрла.
Тусанран тасалнӑ хир ҫинче 
Илтӗнсессӗн тӑрисен юрри,
Хум кустарӗ всҫӗмсӗр инҫе 
Тннӗс пек тӑван колхоз тырри 
1948 ҫ.



Ю Р А Т У

Эх, мӗншӗн эп* сана хальччен курман, 
Пӗрле пулсан асӑрхаман-ши, тен... 
Чӗрем ача чухне ҫеҫке ҫурман,
Ҫеҫке ҫумне ирхи ҫил сӗртӗнмен.

Ирхи ҫил пултӑн манӑн чӗрере, 
Вӑратрӑн ырӑ, ӑшӑ туйӑма.
Сан аллуна тытасчӗ те пӗрре 
Самантлӑха хупасчӗ куҫӑма.

Куҫа хупсан та сан сӑну умра. .
Тытма кӑна май ҫук ӑна — ҫав шел. 
Сан куҫусем каҫ пек ачаш, хура,
Сӑнна пӑхсан, йӑл-йӑл кулать хӗвел.

1955 ҫ.



э с  а й Лп с Лр  м а н  ч ӗ р е р е

Эп вунӑ ҫул сана курман, 
Хушшӑмӑрта—уй-хир, вӑрман. 
Курас килсен, кайма ҫул пур. 
Те хам пыман, те эс чӗнмен... 
Эпир санпа тӗл пуличчен 
Тен, ҫӗр хут ҫӑвӗ ҫумӑр, юр...

Ик юплӗ пулчӗ пирӗн ҫул. 
Сӑмах кӗскеччӗ: Сывӑ пул...
.Эп туйрӑм, эс те ан пытар; 
Иксӗмӗре те юрату 
Сыхлатчӗ вӑрттӑн — эс асту, 
Вӑл ҫывӑхраччӗ — юнашар.

Анчах темме ҫухалчӗ час. 
Кама-ха уншӑн айӑплас?
Эс ман умра ялан таса.
Аса илетӗп хӑш чухне 
Ы тарайми тутусене,
Вӗсем ҫаплах хитре-ши сан?.

Ӑҫта кайсан та пул хитре.
Эс айӑпсӑр ман чӗрере.
Манра ҫеҫ айӑп пур пулас. 
Чӗреҫӗм — кайӑксӑр йӑва 
Сӳнсе ҫитмен юратӑва 
Ҫаплах усрать — ман мӗн тӑвас?..



АН КУ Л Я Н С А М

Кӗрлерӗ юлашки хут аслати, 
Йӑвашшӑн кӗрлесе шӑпланчӗ.
Ҫиҫсе ӳкмерӗ ҫиҫӗм туратти— 
Вӑрман хӑех шӗл-кӑварланчӗ.

Эс аслӑ ҫул ҫине чупса тухса 
Тулли кӑкӑрпала сывларӑн. 
Ӗмӗтӳсем сан хӑв пекех таса,
Сан куҫуҫем те, ӗмӗт евӗр, тарӑн.

Ан кулянсам, час килӗ ҫуркунне. 
Сар кайӑксем вӗҫсе ларсан икшерӗн, 
Манпа пӗрле эс ывӑл сӑпкине 
Йӑмра айне ларса сиктерӗн.

1954 ҫ.



И РХ И Н Е

Кантӑкна уҫсассӑн, ыйхуна сирсен,
Мӗн ҫинчен шутлатӑн, ҫивӗт ҫивӗтлен? 
Ҫӗнӗ кун ҫуралнӑ, ҫамрӑк сан пекех,
Сар хӗвел ҫунмашкӑн тухнӑ ир-ирех. 
Йӑрӑс хӗр пӗвне вӑл ачашлать иккен, 
Тӗлӗкре сана эп ыталанӑ пек.

й рхи  ҫил вӗрет те, вӑранать чечек, 
Хумханать мӑнаҫлӑн урамри тирек. 
Тумланса тухатӑн аслӑ уй-хире,
Ы лттӑн тинӗс хумӗ сарӑлнӑ ҫӗре,
Манӑн хурҫӑ трактор кӗрлекен ҫӗрех. 
Вӑтанмастӑн эсӗ. Мӗншӗн вӑтанас?..

Палламан пӗр ҫын ҫук, тусӑмҫӑм, сана. 
Ҫӑлтӑрсем ҫутатнӑ санӑн кӑкруна.
Камӑн сӑнарне, ҫут ҫӑлтӑр пек курса, 
Чӗрӳнте упратӑн, тусӑм, пытарса?
Кам пӑхса хӗретнӗ сан ҫырла-сӑнна?.. 
Ах, пӗлесчӗ манӑн, каласамччӗ эс:

Кӗтмелле пулсассӑн, хӑҫанччен кӗтес? 
Ш анчӑк пулмасассӑн, мӗншӗн кӗ^терес? 
Эп сана шыратӑп уйӑх ҫутипе,
Ахальтен кӗтместӗп яланах ирпе.
У йӑхпа хӗвел пек, пӗр-пӗрне курм а 
Ю рамасТЬ;шим пирӗн — йывӑр ӑнланм а...

1947 ҫ.



САВНИПЕ СӐМАХ ПӖТМЕРӖ.

Савние ман ыталасчӗ 
Ҫутӑ шуҫӑм куриччен. 
Пуласси ҫинчен каласчӗ, 
Ы ранхи телей ҫинчен...

Пӗр-пӗрне кӳрентермесӗр 
Ю ратса пурнас пулсан, 
Ватӑлмашкӑн, шуҫӑм евӗр, 
Пӗлмӗттӗмӗр нихӑҫан.

Чӗререн сана саватӑп,
Эс мана ялан юрат— 
Чун-савнисене, тӑванӑм,
Кам хӑйса уйӑраять?

Савнипе сӑмах пӗтмерӗ, 
Юлмӗ, теттӗм, пӗр сӑмах. 
Ҫутӑ шуҫӑм, ма кӗтмерӗн,
Ма хӗрелтӗн-ши часах?

1954 ҫ. -------



ЮРАТАСЧе ТЕТӖП ТЕ.. .

Ҫулҫине ҫупать шур хурӑн 
Тӑрӑ кӳлӗ патӗнче.
Савнисем юратнӑ вырӑн 
Ҫавӑ мар-ши, тетӗп те...
Пуҫ тайса илет шур хурӑн.
Кашласа юхать-ҫке тырӑ 
Савнӑ ял уй-хирӗнче. 
Савнисем ӗҫленӗ вырӑн 
Ҫавӑ мар-ши, тетӗп те...
Хум ҫапсах юхать уй-хирӗ.
Лӗп ҫилсем иртеҫ хир урлӑ. 
Юрӑ, юрӑ пур ҫӗрте. 
Юратсан юрланӑ юрӑ 
Ҫавӑ мар-ши, тетӗп те... 
Ҫавра ҫил иртет хир урлӑ.
Вӗлкӗшет шап-шурӑ тутӑр 
Ылттӑн хум ытамӗнче.
Чун савниҫӗм ҫавӑ пултӑр, 
Юратасчӗ, тетӗп те...
Хум айне пулать шур тутӑр.
1954 ҫ.



ЫВЛЛЛМА

Савӑнать ман ывӑл, сиккелет шевле пек, 
Хӗвеле курать вӑл малтанхи хутчен, 
Илтӗнет ӑна ҫӗршыв юрри, кӗрлевӗ, 
Пуҫласа лӑпкать ӑна тӳпе илемӗ—
Вӑл тин ҫеҫ-ха аннӑ амӑш чӗрҫинчен.
Амӑшӗ ӑна телей курма ӳстернӗ,
Сӗтпеле юн тӗсӗ унӑн сӑнӗнче.
Ун сӑнне нимле асаплӑх кивелтермӗ, 
Емӗчӗ ун ҫутӑ — асамат кӗперӗ,
Ун шӑпи — хӗвеллӗ ӗмӗр аллинче.
Тӑвалла ҫулпа вӑл ывӑнмасӑр утӗ,
Ашшӗ курманне курайӗ ту ҫинчен.
Ашшӗ ҫутайман ҫӑлтӑрсене вӑл ҫутӗ, 
Ашшӗ тупайман вут чулсене вӑл тупӗ, 
Аслӑ пурнӑҫ тӑвӗ аслӑ ӗмӗтрен.
Унӑн ӗмӗрне эп ӗмӗтпе кӗретӗп,
Ҫавӑнпа телейлӗ, тетӗп, эп хама.
Хамӑн пуҫ тӑрне эп ывӑла ҫӗклетӗп, 
Унӑн телейне чунран эп ӗненетӗп.
Ы вӑл тӑсӗ ман пуҫланӑ юррӑма!
1946 ҫ.



АСАТТЕ

Эс ҫӳретӗн ''кукӑр туяпа,
Пит инҫе ҫулра ӗшеннӗ пек. 
Куҫунтанах паллӑ: пысӑк хуйхӑпа 
Утнӑ эсӗ ӗмӗр тӑршшипех.
Пӗркеленнӗ ӗнтӗ сӑн-питӳ,
Кӗмӗл тӗслӗ пулнӑ ҫӳҫӳсем. 
Ачусем те санӑн пӗр кӗтӳ— 
Кил-ҫурта кӳретӗн эс илем.
Сан арку тулли ача-пӑча 
Сухалу айне кӗрсе ларсан,
Ватлӑх ҫитнине самант манса,
Ху та тин ҫуралнӑ пек пулан.
Эс, юмах каланӑ пек, вара 
Каласа паратӑн ҫӗнӗрен 
Ш ӑтӑк-шатӑк, чухӑн кил-ҫуртра 
Ху епле имшер ӳсни ҫинчен.
Эс куратӑн, куҫҫульне шӑлса, 
Ҫамрӑк мӑнуксем вылянине. 
«Ҫитӗнсе ҫитсе, ҫунат хушса 
Вӗҫӗр,— тетӗн,— вӗҫӗр инҫене!»
1946 ҫ.



ПӖЛЕТСЕМ

Ҫӳл ту ҫине эп улӑхмассерен 
Инҫетелле пӑхмашкӑн юрататӑп. 
Йӗри-тавра тӳпе. Пит инҫетрен 
Ш ур пӗлӗтсем иртеҫҫӗ татӑк-татӑк.

Салам сире, ӗшеннӗ пӗлӗтсем!
Ту хӳттине ҫитсе пӑртакҫӑ канӑр. 
Куҫӑмӑрсем тулли-ҫке ытарми илем, 
Тӑван ҫӗршыв тумланнӑ капӑр.

Тӳпенелле кармашнӑ вышкӑсем 
М ӑнаҫланса кунта лараҫҫӗ' ретӗн. 
Пӗрре.мӗш хут ҫак ҫӗршыва килсен, 
П уян ҫӗршыв — Б аку ҫӗршывӗ, тетӗн.

Ҫук, Баку  мар’. Вӑл унӑн шӑллӗ ҫех 
Ун умӗнче тулли телей, пуласлӑх. 
Х астарлӑскер, кӗске вӑхӑтсенчех 
Вӑл Бакуран мала иртсе утасчӗ.

Васкавлӑ пӗлетсем! Кавказ тӗлне ҫитсен, 
Баку  патне пырса, тен, курӑр.
Урал тӑвӗсенчен, ун шӑллӗнчен 
Вара ӑна саламлӑр, ырлӑх сунӑр!

1948 ҫ.



Н ЕФ ТЬ

М акар мучи ӗҫленине 
Паянхи пек эп астӑватӑп. 
Нумай вӑл авнӑ пилӗкне 
Кӗреш-юман пек ҫирӗп ватӑ,

Сухалӗ унӑн тӗтӗм пек 
Кӑтраччӗ, вӑрӑмччӗ, кӑвакчӗ. 
Уҫланкӑра каҫпа-ирпе 
Вӑраххӑн тӗтӗм явӑнатчӗ.

Чечеклӗ симӗс ҫереме 
Сӑнсӑрласа ҫунатчӗ хурӑн, 
Урапасем сӗркелеме 
Кӑшт тикӗчӗ тумлатчӗ унӑн.

Ҫав тикӗтпе мӗн-мӗн туман? 
У яв ҫитсен, пушмак сӑрлатчӗҫ, 
Ӳте ҫӑпан-суран тухсан, 
Тӗшмӗшлесе сӗрсе яратчӗҫ.

Масар ҫиичен М акар мучи 
Тӑрса пӑхас пулсассӑн халӗ.

Вӑл курӗччӗ: вӑрман ҫинчи 
Вут ҫутипе ҫиҫет ун ялӗ.

Ҫынсем халь ҫӗр кӑвапине 
Шӑтарнине ун пӗлеесчӗ...
Хӑй шанмӗччӗ хӑй курннне:
Епле ҫӳле тапать-ҫке нефчӗ.

Ку — иккӗмӗш Баку. Кур эс.
Ӑна ҫӗн пилӗкҫуллӑх тунӑ.
Пӗр талӑкра пӗр вышка ҫеҫ 
Парать халь нефть ҫичшер ҫӗр тонна.

Куллен ӳсет ҫак нефтьпалан 
Машинӑсен хӑватлӑ шавӗ.
Ку пилӗкҫуллӑх — аслӑ план— 
Хастарлӑ халӑхӑн мухтавӗ!

1947 ҫ.

3. А. Афанасьев.



О КТЯБРЬСК

Илемсӗр ял ларатчӗ ҫакӑнта, 
Авалтанпах вӑл пӗчӗкчӗ, кичем. 
Пӑ.хатчӗ уйӑх сиввӗн чалӑшса, 
Ҫиҫетчӗҫ ҫӳлӗ мичет ҫурлисем.

Кӗҫҫе ҫине ура хуҫса ларса, 
М ӑкӑртататчӗ кӗлтуса абаи.
Ч ул мичет тӑрринчен янӑраса 
Каятчӗ ял ҫине мулла сасси.

Нумай юр-ҫумӑрсем тӑка-тӑка 
Иртейрӗ унтанпа пайтах кун, ҫул. 
Аваллӑх куҫрӗ вӑрӑм юмаха,
Хула пулса ҫӗкленчӗ ҫав аул.

Октябрьск теҫҫӗ ҫӗнӗ хулана,
Шап-шур хула вӑл, тулӑх нефть хули. 
Минутсерен-ҫке ӳстерет ӑна 
Ҫӗн пилӗкҫуллӑхӑн патвар алли,

Хитреленет хула ту айӗнче,
Ун ҫуттисем, шӑрҫа пек, аякран. 
Девон урамӗ тӑрӑх нртӗп те 
Ӑна паллаймӑп эп пӗр-ик ҫултан.

1947 ҫ.

3’



АСА К И Л Е Т  А ЗЕРБ А Й Д Ж А Н

Тусем хыҫне хӗвел ансан, 
Мерченлӗ шыв ылтӑнланать.
Ман умӑмрах пек туйӑнать 
Азербанджан, Азсрбайджан.

Куратӑп эп, Азербайджан,
Татах та пур сан пек ҫӗршыв. 
Ах шывӗ тухнӑ ҫыранран—
Ана ҫыранӗ тӑвӑр-шим?..

Вӑл тинӗс евӗр сарлакан 
Тӳпе сӑнне илсе вылять,
Сан илемӳ, Азербайджан,
Кунта килни ҫинчен калать.

Сенкер тӳпе ]1нҫетӗнче 
Антив, шап-шур пӑр ту нулмин, 
Ту хӳттинче, сад пахчинче, 
Антив, ан ӳстӗр мандарин—

Иефть вьпнкисем те факелсем 
Шьшсем ҫинче ҫиҫсе ларсан.

Ҫулпа утса васканӑҫем 
Умма тухать Азербанджан.

Ш ӑрҫаласа ҫӗр кӑкрнне, 
Ӳсет хула, ванать чул ту. 
Ҫутатрӗ Пушкӑрт ҫӗршывне 
Мухтавлӑ Иккӗмӗш Баку.



МАЛТАН-МАЛА!

Пахчаҫӑ юратать хӑй пахчине. 
Ю рла-юрла ӗҫлет хастар ӗҫчен. 
Ҫеҫкеллӗ пултӑр сачӗ ҫуркунне, 
Ҫимӗҫӗсем те ӑнччӑр ҫулсерен.

Хӗвел ӳстернӗ ҫимӗҫе ҫисе 
Хӗрелччӗр пичӗсем маттур ҫынсен. 
Кашнин телейӗ пултӑр темиҫе, 
Пулайччӑр вӑрӑм ырӑ кун-ҫулсем.

Ҫак шухӑшпа ырми-канми ӗҫлет 
Ӑста п ах ч аҫӑ— ӗҫӗ ы р ӑ 'ҫ а в .
Тип туратсене каса-каса иртет— 
Ӳсмешкӗн ирӗк пултӑр йывӑҫа.

I
Турат ҫумне пытаннӑ ҫӑмлӑ хурт, 
Эхер, ҫулҫӑсене ҫиме тӑрсан, 
Тӑшман валли ун наркӑмӑшӗ пур,— 

,  Вилсе хутланӗ, пулӗ тип тусан.

Тӑван ҫӗршывӑмӑр — хӗвеллӗ сад. 
Ун ырлӑхне курман пӗр ҫын та ҫук.

Анне арки ҫннчен сиксе анса 
Эпир кунта выляиӑ пӗчек чух...

Эпир кунта вӗреннӗ юратма 
Ирӗклӗхе, тӑванлӑх-туслӑха.
Кӗрекере ларма кирек кама 
Саккӑмӑрсем ҫитмелӗх сарлака.

Анчах та ҫепӗҫ юрӑ ҫаврӑмне 
Пӑсма шутлать пулсан кам та пулин, 
Ана тыттармӗҫ пурнӑҫ куркине.
Вӑл—пирӗн мар, усал тӑшман вӑл ҫын.

Эпир пӗр харӑс утнӑ чух ҫулпа 
Ура айне патак чиксен пӗри,
Илсе пӑрахӑпӑр вӑл ҫӳп-ҫапа—
Ҫитес ҫӗре ҫитме ан чартӑр-и!

Эпир татас ҫимӗҫсене, эхер,
Ҫӗртме тӑрсассӑн ик ураллӑ хурт, 
Ш ӑлса тасатӑпӑр ӗмӗрлӗхе.
Ӑна каҫармӗ пирӗн Аслӑ Суд!

Ҫӗршывӑмӑр — хӗвеллӗ сад пахчн 
Ешерӗ, хунӗ ӗмӗр-ӗмӗре.
Юратнӑ парти — аслӑ сад ӑсти 
Малтан-мала ертсе пырать пире!

1954 ҫ.



ҪЕНЕ ҪУЛ

Кӗрекере эпир пӗчченҫӗ мар. 
Тӑванлӑх — пирӗншӗн чи пысӑк мул. 
Юлташсемпе тӑрар та юнашар 
Тулли куркасене ҫӳле йӑтар. 
Телейлӗ пултӑр кӗтнӗ ҫӗчӗ ҫул!

Пире сиктернӗ уйрӑм сӑпкара,
Анчах пӗрле сикеҫҫӗ чӗресем—
Ҫав вӑй парать, туссемӗр, хамӑра, 
Ҫӑмӑллатать утас ҫулӑмӑра. 
М алашлӑхшӑн ӗҫер, тус-тантӑшсем!
Шикленмӗпӗр килес куна кӗтме, 
Хуплас ҫук пӗлӗт пирӗн хӗвеле. 
Телей сунар хавас яш-кӗрӗме, 
Ваттисене — яш ҫын пек ҫӳреме... 
Тӑван ҫӗршывшӑн пирӗн ӗҫмелле!
Кӗрекере эпир ялан пӗр тан,
Пӗри те катӑк мар мӑн ҫемьере. 
Ҫӗршыв-анне — пире ҫуратакан, 
Аттемӗр-парти — ҫул кӑтартакан. 
Сыв пултӑр парти ӗмӗр-ӗмӗре!

Телей илме каймастпӑр кивҫене, 
Юррӑмӑрсем те хамӑрӑн— юрлар, 
Аллӑмӑрсем те пирӗн пушӑ мар.
Ҫут ҫӑлтӑр пек ҫиҫен черккесене 
Хӗвел чечекӗн сӗткенне ярар!

Кӗрекере эпир пӗчченҫӗ мар. 
Тӑванлӑх—пирӗншӗн чи хаклӑ мул. 
Пӗр харӑссӑн тӑрар та юнашар 
Телейшӗн, миршӗн куркасем йӑтар. 
Телейлӗ, мирлӗ пултӑр ҫӗнӗ ҫул!

1954 ҫ.



М Ӗ Т Р И

Шыв пек юхрӗ, тӑкӑнчӗ, 
Шыв пек юхрӗ, сӑрхӑнчӗ 
Ҫак ҫӗре хӗп-хӗрлӗ юн. 
Кашни утӑмшӑн энир 
Ҫапӑҫрӑмӑр каҫ та ир, 
Ҫапӑҫрӑмӑр кашни кун.

Вӑрҫӑ тусрӗ таврана.
Тӗрӗс юлнӑ ял сайра. 
Уй-хирсем те хуп-хура, 
Ишлӗк, кӑмрӑк, кӗл кӑна.

Пӗр-пӗчченҫӗ ларакан 
Сӑрт ҫинчи катмар юман 
Ҫук, тӳсеймӗ пирӗн пек. 
Тӳсрӗмӗр юра, ҫиле, 
Ш артлама хаяр хӗле 
Ирттерсе уйра-хиртех.

Хуйхине те суйхине, 
Ш ӑрӑхне те сиввине 
Тӳсрӗмӗр те куртӑмӑр.

Ӑшшине пайлаттӑмӑр,
Сиввине пайлаттӑмӑр,
Пӗр тӑван нек, пурсӑмӑр.

Ҫакӑн пек юратупа,
Тӗрӗс, тӳрӗ кӑмӑлпа 
Килӗшӳллӗ пурӑнсан,^
Хӑруш мар-мӗн ҫил-тӑман,
Йывӑр мар иккен суран,
Хӑруш мар тискер тӑшман!

Ҫапӑҫса ҫӗне-ҫӗне 
Ҫакӑн пек пӗр ирхине 
Илтӗмӗр умри яла.
Пур ҫӗрте выртать тӑшман— 
Ҫулнӑ, тейӗн, ураран 
Ҫавапа сула-сула.

Халь те куҫӑм умӗнче 
Ҫунакан ҫурт патӗнче 
Х урлӑхлӑ ача тӑни.
Ы йтрӑмӑр, тӗпчерӗмӗр:^
— Ма йӗретӗн?— терӗмӗр,—
Аҫуна ҫухатрӑн-и?

Е аннӳ те ҫук-и сан?
Е сана усал тӑшман 
Тиврӗ-1̂  тӑлӑхскере?
Кӑшт пуҫне ҫӗклерӗ те 
Пӑхрӗ вӑл пит инҫете—
Хӑй кайса курмаи ҫӗре.

«Манӑн хуйхӑм пысӑк ҫав 
Аннене вӗлерчӗҫ, ав,
Ман юратнӑ аннене... 
Партизанччӗ ман атте. 
Нимӗҫсем-ҫке тытрӗҫ те 
Ҫакрӗҫ манӑн аттене.

Юмахри пек, пӗр сулсан 
Ҫичӗ ҫухрӑм ҫулакан 
Ҫивӗч хӗҫӗм пултӑрччӗ. 
Пӗтӗм ӗмӗт ҫакӑ ман. 
Ҫавнашкал хӗҫ пулмасан, 
Ӑвтомат та юрӗччӗ»...

— Эс мӗн ятлӑ, кам пулан?- 
Ы йтрӑмӑр эпир унран. 
«Манӑн ятӑм ,— тет Мӗтри,- 
Калаҫмашкӑн хӗрнӗскер.— 
Эпӗ,— тет вӑл,— пионер!»— 
Галстукне ҫыхать хайхи.

— Тӑшмана ҫапса ҫӗнсен, 
Сирӗн пек ӳссе ҫитсен, 
Комсомолец пулӑн!— тет. 
Асӑрхать хӑй: салтаксен 
Кӑкрисем ҫинче хитрен 
Комсомол палли ҫиҫет.

Астӑватӑп. ун чухне 
Итлекен салтаксене 
Питӗ килӗшрӗ Мӗтри. 
Ҫӑлтӑрлӑ пилоткине

Тӑхӑнтартрӗ ун пуҫне 
Ҫавӑнтах пиртен пӗрн.

Тумлантартӑмӑр вара 
Вӑрҫӑри пионера,—
Пулчӗ пӗчӗкҫӗ салтак. 
Уринчи атти кӑна 
Килӗшмерӗ кӑшт ӑна: 
Кунчисем шалпартарах.

Виҫӗ уйӑх пирӗнпе 
Аслӑ вӑрҫӑ хирӗпе 
Ывӑнмасӑр утрӗ вӑл.
Виҫӗ талӑк хӑш чухне 
Вӑл хупман куҫӗсене— 
Пурпӗрех тӳсетчӗ вӑл.

Е аманнӑ юлташа 
Вӑл тупать те шыраса,
Ун юнне юхма чарать.
Е пӗрер тӗме хыҫне 
Тӑшмансем пытаннине 
Пуринчен малтан курать.

Ҫӗр ҫинче шума тата 
Калтаран та вӑл ӑста— 
Ҫавнашкал вӑл харсӑрччӗ! 
Астӑвап, пӗрре умра 
Курӑнайрӗ хуп-хуран 
Тӑшмансенӗн ту-сӑрчӗ.

Каркаланӑ ун тавра 
Урлӑ-пирлӗ, ҫӑп-ҫӑра

Йӗплӗ-юплӗ пӑралук. 
Эрешмен карти пекех 
К аркаланӑ талккиш пех,— 
Пуҫ чикме те хушӑк ҫук.

Ҫакӑнта ҫитсе тӑрсан, 
Ҫӗтрӗ-кайрӗ ӑнсӑртран 
Пирӗн шӑллӑмӑр Мӗтри. 
Вилчӗ-шим, хастарлӑскер, 
Пирӗн ҫамрӑк пионер? 
Лекрӗ-шим тӑшман пули?

Акӑ кӗтнӗ ир ҫитсен, 
Куртӑмӑр: тӑшман енчен 
Талпӑҫать ак пӗр-пӗччен 
Пирӗн тус Мӗтри — сывах! 
Калаҫать хӑй кӑш кӑрсах. 
Хӗм ҫиҫет ик куҫӗнче.

Хыҫӗнче хӑй темскере, 
Пулемет евӗрскере,
Сӗтӗрсе килет иккен. 
Калаҫать хӑй, ав, лере 
Нимӗҫе пере-пере 
Патронсем пӗтни ҫинчен.

Вӑл калать — тӑшмансенчен 
Хӑрамасӑр, пӗр-пӗччен 
Пулемет илни ҫинчен... 
Пытарать хӑй суранне, 
Палӑртмасть ыратнине—
Юн тумлать пӗр аллинчен...

...Ҫухалас кун вӑл темме 
Калаҫмарӗ пирӗнпе,
Темӗн пулчӗ Мӗтрие. 
Амӑшшӗн те ашшӗшӗн 
Тавӑрма шутланӑ-мӗн 
Вӑл ҫав каҫ тӑшмансене.

Аякри сӗвек сӑрта 
Каҫ мӗлки хуратнӑ та, 
Хырӑмна шӑва-шӑва 
Кайнӑ ҫав Мӗтри пиртен- 
Шунӑ-шунӑ ерипен _  
Тӑнласа кашни шава.

Хӗвелтухӑҫӗ кӗрен 
Тӗспеле сӑрланиччен 
Сикнӗ-тӑнӑ та Мӗтри 
Ҫывракан фрицсем ҫине 
Тӗллесе автоматне—
«Акӑ—тенӗ,— лекрӗр-и!»

Ы вӑтнӑ гранатине 
Тӗлӗрнӗ окоп ӑшне,
Ывӑтнӑ тата тепре. 
Кӗмсӗр-кӗмсӗр аслати 
Кӗрлесе, таҫта ҫити 
Чӗтрентернӗ пур ҫӗре.

Пӗр кӗтмен-туман ҫӗртен 
Вилӗм куҫ умне ҫитсен.

Сехри хӑпнӑ нимӗҫсен. 
Вилнисем сас кӑларман, 
Чӗррисе.м тек чӑтайман— 
Чакнӑ каялла вӗсем.

Хай Мӗтри трофейпеле 
Чупнӑ хамӑр еннелле.
Илтнӗ вӑл: кӗрлет «Ура!» 
Сып-сывах вӑл, ҫук, вилмен, 
Вилӗм илеймест иккен 
Пирӗн ҫамрӑк паттӑра.

1947 ҫ.



ТӐВАН ТАВРАЛӐХРА

Ҫулталӑкне пӗрре 
Пӗкӗлмене ҫула тухас пулсан,
Пӗр хывӑнмасӑрах выртаттӑмӑр 

каҫран.
Аннеҫӗм ир-ирех 
Вӑратмалла пире,
Ял варрипе кӗтӳ иртсе кайсан.
Эпир ачаччӗ-ха,
Ҫула Тухнн танлашнӑ уявпа.
Шуҫчуман мар — хуп сарнӑ урапа, 
Пире лӑска-лӑска,
Чупатчӗ аякка
Юмах пек вӑрӑм ҫӗр ҫулхи ҫулпа... 
Палланӑ вырӑнсем!
Мӑн ҫын нулса килетӗп ҫавӑнта:
Асамлӑ улӑп ҫутн^а пек ҫурта—
Ҫунаҫҫӗ факелсем...
Нефть вышкисем
Сӑрт хӗрринче лараҫҫӗ хуралта.
Шыра, хӑть ан шыра—
Ҫулкурӑкӗ хупланӑ кив ҫула.
Ҫын ҫӳремен кӗпер ҫинче хӑмла

Ӳсет хӑвалӑхра.
Й ӑлтӑрать умра 
Асфальт-шОссе ялтан хуланалла. 
Пӗр-пӗринчен иртсе,
Машинӑсем чупаҫҫӗ вӗҫӗмрен; 
Пӗкӗлмене кай, ирт Пӗкӗлмереи, 
Кучченеҫсем илсе 
Яла вӗҫсе ҫитсен,
Ҫумкка мучи ура нӗр сыриччен. 
Тӑван ҫӗршывӑма
Паллас ҫӗртен паллаймӑн ку чухне 
Ы талӑттӑм тӑван ҫӗр-аннене—
Май ҫук ыталама.
Ш алти ыр туйӑма
Ш ӑрҫа туса тирем-шим хут ҫине?

Хӗр анса юлать автобусран. 
Тӗлӗрет шӑп Ҫӗрлехи вӑрман. 
Буровой сасси кӑна 
В ӑхӑт-вӑхӑт таврана 
Янраса каять таҫти вартан.
Ҫул хӗрнех пытаннӑ пултӑран. 
Ешӗл курӑк — хӗр кӑкри таран. 
Й ӑлтӑр-йӑлтӑр ҫутӑ хурт— 
Аллунта пулсан н^ур хут 
Вӑрттӑн вуламаш кӑн пултаран. 
К урӑка сирсе хӗр утнӑҫем 
Сапаланчӗҫ, сӳнчӗҫ ҫутӑ пӑнчӑсем. 
Пысӑк факел ҫутипе 
Вӑркӑшса илет тӳпе.

Факел айӗнче—йӗвенлӗ ачасем.
Шурӑ хӳшӗ пур уҫланкӑра,
Сӗм ҫӗрле те ҫутӑ ун тавра.
Хӗр пӑхать те сехетне,
Шурӑ пусмасем ҫине 
Хӑвӑрт хӑпарса тӑрать вара.
Пӑрӑх тӑрӑх ҫухрӑм аяла 
Ҫӗр ӑшне ун хырчӑк ямалла—
Тасатать вӑл пӑрӑха—
Тӑтӑр нефть юха-юха,
Чарӑнмасӑр таптӑр тулалла.

Опператор теҫҫӗ ҫак хӗре.
Хӳшӗрен хӳшше ҫӳре-ҫӳре 
Ывӑнма пӗлмест ӗҫчен.
Тепӗр вахтӑ киличчен 
Ю рӑпа кӗтсе илет ире.

* **

Ҫӳлӗ Бавлӑ тӑвӗсем, пуклак—
Кивӗ тӳпетей пек аякран.
Инҫетре, тӗтре пек, кӑн-кӑвак 
Тӑсӑлать ту тӑрӑх ват вӑрмаи.

Куҫӗсем пулсассӑн ту-сӑртсен, 
Вӑрмансем илтме пултарайсан,
Б1р хӑна пек, кӑмӑл туличчен 
Вӗсемпе калаҫӑттӑм паян.

Вӗсене епле юратнине
Хам кӑна пӗлетӗп, хам кӑна—

Ют ҫӗрте пӗр ҫул пурнассине 
Ҫакӑнта ылмашӑп пӗр куна.

Пӗрмӗш вышкӑпа пӗрле кунта 
Сӑввӑма шӑратрӑм эпӗ те.
Эп нефтяник мар та, тупата, 
Нефть шӑрши манран та ҫапатех!

1956 ҫ.



ҪУЛ ХЫҪҪӐН ҪУЛ ИРТСЕН...

Мана эс ӑшшӑн йышӑнтӑн, тӑван,
Ҫав тӗлпулу паян та асӑмра.
Сан чӗрӳнте, эп сисрӗм, пур суран. 
Вӑлтса ыйтсан, сурах мана куҫран: 
Сан ҫамрӑк арӑму ӑҫта вара?

Хӗрарӑм ҫуккине сисме ансат:
Тӑм чӳлмекри сад виҫ кун шыв курман. 
Сантал чечек... унтах, ав, тип турат... 
Турат хӑрсан, хӑҫан ҫеҫке ҫурать? 
Чуну ҫаплах хӑрамасть-ши йӑнӑшран?

Начар каларӑм  та — ан ӳпкеле.
К улас килмесӗр култӑн  — кулӑш ла. 
Еҫес килмесӗр ӗҫрӗмӗр пӗрлс,
Мӗн юлнине пуҫтартӑн тӗпеле.
Ма кичемлентӗн, тусӑмҫӑм, кала?

Вӑрах чӗнмерӗн — йывӑр-им чӗнме? 
Куҫна эс шӑлтӑн шурӑ тутӑрпа.
Юри килсеттӗм сӑвӑ итлеме.

Сан чӗрӳне, тӑванӑм, имлеме 
Сӑмах тупаймӑп сӑвӑҫ мар пуҫпа.

Эс йӑлӑнтӑн мана пӗрле ларма. 
Ы ран каятпӑр, терӗн, пӗр яла, 
Куратпӑр, терӗн, савнӑ арӑма. 
Ш ухӑшламанччӗ уйрӑм пурӑнма, 
Уйрӑласси — пиртен тухман йӑла.

Ю нашарах ҫуралнӑ-ши мӗн-ма 
Ю ратупа ҫав уйрӑлу тени?
Вӗсен хушши — пӗр утӑм, иккӗ мар. 
Уйрӑличчен пӗлместпӗр юратма, 
Уйрӑлсанах аса килет иртни.

Ю ратмасассӑн — сивӗнни паха.
Ма уйрӑлас пӗлсе юратнисен?
Ы р хуньӑмӑн хапхи — хӑ.ма ханха 
Хӑна уҫса кӗртмелӗх мар пуль-ха, 
Мӗн тейӗҫ-ши ӑна уҫса кӗрсен?

«Такси» ҫул тытрӗ ҫитмӗл ҫухрӑма, 
.Эпир санпа ларатпӑр юнашар.
Умра выртать тип-тикӗс ҫул — ҫатма. 
Мӗн калаҫать-ши шӑнкӑрти ҫырма? 
Мӗн каласа юлать-ши Ш упашкар?

Ҫул ик енче вӑрманӗсем чипер,
Ял варринчи йӑмрийӗсем кӑтра. 
Хумханакан хир варрипе вӗҫер,
Юри анса, тӑванӑм, виҫӗнер—
Хир хумӗнчен эпир санпа лутра.

Ҫитес ҫӗре ҫнтетпӗр. Кӗтнӗ пек 
Уҫах тӑрать-мӗн укӑлча хапхи. •
Урам ик енӗ — шурӑ шӗтӗрнек,
Хӗвел хӑпарнӑ йӑмрасем тӑрнех. 
П алланӑ ял, аван-и, лайӑх-и?!

Тӑп чарӑнатпӑр-ҫӗнӗ ҫурт умне. 
Килнӗскерсем пӳртнех кӗретпӗр-и?
Тен, ют тесе каламӗҫ кӗрӳшне? 
Ӗлӗкхи пек, тен, кӗреке варне 
Лартса сана тыттарӗҫ ял сӑри?

Пусма ҫине хуньу тухса тӑрать.
Вӑл куҫлӑх витӗр кӑ 1̂ пӑхать сана. 
Сӑмах шырать хӑй, аллнне парать. 
«Шӑнӑҫаймарӑр-мӗн пӗр йӑвара,—
Тесе каласшӑн куҫӗпе сӑнать.—

Урайӗнче сан пӗчӗкҫӗ хӗрӳ 
Пуканелле вылять пӗр кӗтесре.
Вӑл санпала пӗр юн, пӗр чун, пӗр ӳт. 
Уссен кама ӳпкелӗ вӑл, кӗрӳ?
Вӑл халӗ пӗчӗкҫӗ, вӑл виҫҫӗре...»

Эс вӑрттӑн шӑлтӑн куҫҫульне ун чух, 
Ачашлама хӑймарӑн пепкене. 
Хӑлаҫланса чупса вӑл пырас ҫук 
Сан ҫӗмӗрт куҫлӑ виҫҫӗри ачу,
М аннах иккен хӑй ашшӗн сассине.

...Эп.астӑватӑп: ӑшӑ ҫуркунне 
Хӗвеллӗ ҫумӑр иртрӗ ташласа.

Тӗрлерӗ асамат хула садне.
Пӗччен хусах ҫӳреттӗн ун чухне 
Савни ҫинчен ҫеҫ сӑвӑ вуласа.

Эс паллаштартӑн ҫамрӑк хӗрпеле. 
Студенткӑччӗ... экзаменччӗ вӗсен. 
Кайран эсир унпа пӗрлешмелле,
Я ла кайса туйне ирттермелле. 
Пӗр-пӗрине саватӑр чӗререн.

Ун хыҫҫӑн тек курманччӗ эп ӑна 
Х аль курнӑҫма та темшӗн ырӑ мар. 
Ватти таҫта ҫухалчӗ час кӑна.
Вӑл кансӗрлес темерӗ ик чуна,
Пӗр сирӗншӗн ун чӗринче — кӑвар.

Пӗрлешчӗр, терӗ пуль, яланлӑха 
Кам йӑнӑшнӑ — ан йӑнӑштӑр текех. 
Пӗрле пулни пуриншӗн те паха.
Чим, арӑму та тӳснӗ тунсӑха.
Вӑл алӑ пачӗ ним пулман пекех.

Сӗтел ҫине ҫӑкӑр-яш ка лартса 
Ҫапла каланине эп астӑватӑп:
«Тата пӑртак пурнар-ха уйрӑлса... 
Сана манмарӑм эпӗ манасса, 
У пратӑп-ха сӳнмен юратӑва.

Анчах чӗре суранӗ тӳрленмен, 
Ҫунтаракан суранӗсем нумай. 
Ҫырлаллӑ ҫу иртсе кӗр ҫитиччен 
К аяс килмест аттен ыр йӑвинчен,
Эп халлӗхе юлатӑп, эсӗ кай...»

Ирпе прех тухайрӑмӑр ҫула, 
Ҫывӑракан хӗрне чуптурӑн эс.
Ун амӑш тутӑрне сула-сула 
Тӑрса юлайрӗ — чун ыратмалла,
А на мӗнпе-ха йӑпатма пӗлес?

Ҫул хыҫҫӑн ҫул халь иртрӗ васкаса. 
Санран илместӗп пӗр хыпар, ҫыру. 
Ларатӑп та пӗр шухӑша кайса,
Ял вӗҫӗнче шур тутӑрне сулса 
Тӑрать пек халь те савнӑ мӑшӑру.

1955 ҫ.



С Ӑ Н Ӳ К Е Р Ч Ӗ К

Кивелнӗ сӑнӳкерчӗк. Хыҫӗнче 
Асӑнмалӑх ҫырнӑ ӗлӗкех.
Ҫыру ҫиппи шупкалнӑ та ҫинҫе, 
Ҫинҫе пулсассӑн та шур хут ҫинче 
Татӑлмиччӗ вӑл ӗмӗрлӗхе.

Ӑна тытса эп вуламассерен 
Ҫамрӑкрах пулатӑп, ачашрах.
Хам юратса ачащлама пӗлмен 
Хитре сӑн тунсӑхлӑ пӑхать лерен. 
К аҫарах, тӑванӑм, каҫарах.

Кивелнӗ сӑнӳкерчӗк арчара,
Каймӑн эсӗ асӑмраи ҫапах. 
Ҫамрӑклӑха астунӑ вӑхӑтра ^
Чӗре ҫуннишӗн, тусӑм, ан хӑра. 
Ҫулӑмсӑр чӗре вӑл сӳннӗ тахҫанах.

1956 ҫ.



И К Ӗ  Х Ӗ Р А Р Ӑ М

Пин-пин хӗрарӑм хушшинче 
Вӑл уйрӑм, урӑхла.
Сайра тӗлпулӑн ялсенче,
Ун пурнӑҫӗ — хула.

Ӑна шӑв-шавлӑ хулара 
Пӗлмен этем сахал.
Мӗнпе чысланнӑ вӑл ара? 
Мӗнре ун ӑраскал?

Ӗҫре тухма пулать чапа, 
Кӗрешуре — мухтав!
Анчах эп асӑннӑ аппа 
Еҫре услам, юлхав.

Пӗртен-пӗр ӗмӗт укҫара, 
Тумтир те маникюр. 
Арчисене уҫмасӑрах 
Пӗлетпӗр: мулӗ пур.

Ун упӑшки ахаль ҫын мар, 
Вӑл пысӑк вырӑнта.

Шоферӗ хӑйӗн, секретерь—
Ан перӗн яхӑн та!

Пӗр ӗҫсӗрех килте ларать 
Хӗрарӑм-пукаие.
Пур тӗнчипе шырас пулать,— 
Чӑнах, ун йышшине.

Ирпе ҫут шуҫӑм килнине 
Тахҫантанпах курман. 
Йӑмралӑхри ҫырма хӗрне 
Кӗвентепе анман.

Вӑл ҫеҫпӗл пек кӑвак тӳпе 
Хитре чух, ҫуркунне,
Курман сар пурҫӑн пек ҫилпе 
Арша вылянине.

Ҫава тытса, пӗр ярӑнса 
Вӑл утӑ ҫулнӑ-ши?
Ҫулман ҫав. Тӗкӗре пӑхса 
Сӑрланӑ куҫхарши.

Пӗртен-пӗр хӗрӗ пур вӗсен— 
Вӗреннӗ хӗр пулать: 
Института ҫӳрет куллен, 
Кӗнекесем суйлать.

Пӗррехинче хыпаланса 
Вӑл таврӑнать киле—
Ун амӑшне ыталаса 
Хыпар пӗлтермелле.

Пӗлтермелле ун ыр хыпар 
Пӳрте кӗрсен тӳрех:
— Аннеҫӗм, чунӑм, ирӗк пар- 
Каятпӑр ҫӗн ҫӗрех.

Каятпӑр, ушкӑнпа, анне, 
Инҫе-инҫе ҫӗре,
Тырпул пухма ҫамрӑксене 
Ҫӗршыв чӗнет нире.

Хӑй тивӗҫне пурнӑҫласа 
Курман ҫын ку чухне 
Тӑрать, аннеҫӗм, ҫур пуса. 
Ҫур^пус — пасар кунне!—

Каймарӗ амӑш кӑмӑлне 
Хӗр калаҫни пачах:
— Мӗн шыраса ҫӑва хӗрне 
К аять ача-пӑча?

Ҫамрӑкскере эп ярӑп-и 
Телей ҫук пек ҫумран?
Телей кӳрен кӑвакхуппи 
Сасартӑк пулакан.

Ҫак хулара та ӗҫ пӗтмен,
Аҫу та ятсӑр мар.
Ан шухӑшла Алтай ҫинчен, 
Мана тек ан ҫунтар.—

Йӗрет хӗрарӑм куҫҫульпе 
Сӑлтавсӑрах йӗрет.

Самӑрлӑхне тӳсменнипе 
Йӗрет, теес килет.

* *

Ҫук мар ҫав, урӑхла йыщши 
Хӗрарӑм пирӗн пур. 
Матурланмасть вӑл ытлашши, 
Хӑех ҫапла матур.

Мӗн тӑхӑнсан та килӗшет— 
Куратӑн, тӗлӗнен;
Телей пахчи тума пӗлет 
Вӑл пӗрчӗ телейрен.

Лараймӗ ӗҫсӗр ҫур минут 
Хирте, кил хушшинче.
Арҫын тытас ҫук харсӑр ут 
Ташлать ун аллинче.

Пӗрле ларса канашлама 
Ҫук савнӑ упӑшки.
Пӗччен масар ҫинче хӑма—
Ун упӑшкии мӗлки.

Пӗртен-пӗр хӗрӗ те килтен 
К аять ҫӗн ҫӗрелле.
— Эс маншӑн ан ҫун, ан хӗрхен, 
Хӑвна та ан шелле,—

Ҫапла каларӗ амӑшӗ 
Вунҫиччӗри хӗре,—

Аса илсессӗн ӑш пӑшӗ, 
Ачашлӑн минтере.

Анне чӗри ҫав — сарӑ ҫу, 
Анчах пул ҫирӗп эс, 
Чӗкеҫӗм, эсӗ шырас ҫук 
Пӗр хӑвшӑн ыр кӗтес.

Ҫӳре эс нысӑк хапхаран, 
Инҫе кай, вӗҫ ҫӳле,—
Хӗр амӑшӗ пӗччен юлсан, 
Лӑш  шӑлчӗ куҫҫуле.

Вӑл савнӑҫ куҫҫулӗччӗ— 
Йӑлашӑн макӑрман.
Ҫак ыр хӗрарӑм кулӗччӗ 
Леш ют хӗрарӑмран.

Ҫук мар ҫав, пирӗн ҫемьере 
Хӗрарӑм тӗрли пур:
Пӗри пнсев тӗспе хитре,— 
Тепри хӑех матур!

1956 ҫ.



ҪЕҪПЕЛ МИШШИ

Алла илетӗп сан кӗнекӳне 
Вӑл пысӑк мар, анчах мӗнчул ӑшши! 
Ахальтен мар хӗвеллӗ Ҫуркунне 
Сана ҫуратнӑ ир, Ҫеҫпӗл Мишши.

Эс калани — ҫунтаракан сӑмах, 
Тулли хаваслӑх, шанчӑк, пулассн... 
Кӗнекӳне уҫса хурсассӑнах 
Илтетӗп эп: янрать ак ӑ  сасси...

Чӑваш чӗлхин ем-ешӗл Ҫеремне 
Эс сухаларӑн пирӗншӗн, Мишша. 
Кявяр-чӗ.я^р нихҫян г.урмегсинр 
К аларӑн пуҫласа эс, чӑваша.

Эппин, поэт, чӗлхе сӳнмӗст пулсан, 
Эс чаплӑ пулӑн халӑхра ялан. 
Паянхинчен те ӑш шӑнрах ыран 
Пулас ӑру калаҫӗ санпалан.



Ф У К У РЮ М А РУ  ЮРРИ

,  ... 1954 ҫ ул х и  м а р т ӑ н  1-мӗш ӗн- 
че Л ӑ п к ӑ  о кеан ра  А м /р и к ӑ р и  П ӗр -  
леш ^ллӗ Ш т ат сем  п ӑ р а х н ӑ  во до р о д  
б о м би  ҫур ӑ л н и п е  Я п он и ри  ,Ф у к у -  
р ю м а р у -5 ' я т л ӑ  пулӑҫсен  ким м ин  
эк и п а ж ӗ ради о а к т и вл й  к ӗл  т ӑкӑн-  
нӑ вы рӑна л ек н ӗ  те сы влайм и чире  
к айн ӑ... '  (Х аҫат сенчен).

1
Ан тухӑр, пулӑҫсем, пулла.
Халь Л ӑпкӑ тннӗс лӑпкӑ мар.
Аташнӑ, ҫӗрӗшнӗ хӑма 
Ишсе тухасшӑн каялла...
Ан кайӑр, пулӑҫсем, пулла.

Халь Л ӑпкӑ тинӗс лӑпкӑ мар,
Пытаннӑ пулӑ авӑра,
Ҫук кайӑк кӗтнӗ йӑвара,
Хумсем сикеҫҫӗ чӑп-чӑпар—
Ах, Л ӑпкӑ тинӗс лӑпкӑ мар.

Аташнӑ, ҫӗрӗшнӗ хӑма 
Тупаймӗ тинӗс чиккиие,
Пӗлет вӑл кнлӗ -ҫуккине,
Пӗлмест вӑл килшӗн макӑрма— 
Аташнӑ, ҫӗрӗшнӗ хӑма.

Ҫухалнӑ кимӗ каялла 
Йшсе тухаймӗ тӑвӑлран.

Ун хӑмисем, сывах юлсан,
Хум ҫийӗн ҫӳрӗҫ ав ҫапла 
Ишсе тухасшӑн каялла...
Ан тухӑр, пулӑҫсем, нулла.

Халь Л ӑпкӑ тинӗс хуп-хура. 
Киммӗрсене ҫыхса хурса 
Таврӑнмалла киле, яла .
Ан кайӑр, пулӑҫсем, пулла!

2.
«Фукурюмару» итлемерӗ, 
(«Фукурюмару»— кимӗ ячӗ)
Вӑл кунӗпех ишсе ҫӳрерӗ,
Хумсем ҫине йӗрсем хӑварчӗ.

Пулӑҫсем ишсе ӗшенчӗҫ, 
Тетелӗсем тухаҫҫӗ пушӑ.
Тавралӑх сулхӑн тум пӗркенчӗ, 
Ҫӳлте кӑна хӗвел — нӗр хушӑк.

•Мӗн иртеннех-ҫке ырӑ мар кун. 
Пӗр хӑрамасӑр ҫиле хирӗҫ 
Ма тухрӗ-ши «Фукурюмару»? 
Сукмаксӑр, ҫулсӑр-ҫке ҫак тинӗс!.

Ҫухалчӗ ял — тӑван Мисаки, 
Путса пытанчӗ ун ҫыранӗ.
Ҫыран хӗрне лартас-мӗн шакӑ, 
Халь ҫук пулла кунта шыра ӗнтӗ..

Хӑюллӑ кимӗ капитанӗ 
— Ан хуйхӑрӑр, пулать,— тет,—

пулӑ! ■
Тинӗселле хӗвел пытанӗ,
Ҫул тытӑпӑр киле хӑюллӑн.

Мӗн калаҫса вӗҫет-ши ҫилӗ?
Аҫталла май чупать-ши хумӗ? 
«Фукурюмару»— пӗчӗк кимӗ 
Тӑван ҫыран енне ҫул тупӗ.

3.

Бикини утравӗ енче 
Ма тинӗс пушшех тулашать?
Бикини утравӗ инҫе,
Кураймӑн унта пулӑҫа.

Бикини утравӗ енне 
Вӗҫет хурҫӑ кайӑк ҫӳлтен.
Кам нӗлтӗр вӑл ма вӗҫнине?
Пулӑҫ ҫуначӗ — кӗсмен.

Ҫӳлте чухӑн пулӑҫ вӗҫмен,
Хум каснӑ иртен ҫӗрлеччен,
Ҫынна пӳрнепе тӗкӗнмен,
Хӑйне тӗкӗнсен те чӗнмен...

Сӳнет хурҫӑ кайӑк сасси 
Шатра пӗлӗтрен ҫӳлерех.
Халех, самантрах пуласси 
Аҫтан паллӑ пултӑр тӳрех?

Ахлатрӗ хаяр вут юпи, 
Ҫӗкленчӗ ҫӗртен тӳпене.
Ҫӳлтех хӑмӑр тӗтӗм кӑмпн— 
Укет мӗлки тинӗс ҫине.

Ҫук, вилӗм ӳкет, мӗлке мар. 
Ҫӗре кӗл пулса тӑкӑнать. 
Кама кирлӗ вилӗм, кӑвар? 
Пурнасчӗ-ҫке мирлӗ кӑна!

4 .

Вилешӗн больница ма кирлӗ? 
Усси пулас ҫук тухтӑрсен. 
Пӗри куҫне хупнӑ та вилнӗ, 
Кусем — черетре, халӗ чирлӗ, 
Ҫурта пек сӳнеҫҫӗ хуллен.

Кусем те вилеҫҫӗ. Вилеҫҫӗ, 
Шутлаҫҫӗ кунсем нртнине. 
Ял-ял тӑрӑх, ҫӑкӑр валеҫнӗн, 
Вӑрҫа ылханса халь ҫӳреҫҫӗ, 
Манасшӑн суран сурнине.

Вӗсем вилнипе пӗтмӗ халӑх, 
Анчах хирӗҫ тӑрӗ вӑрҫа.
Чыспа вилнине асӑнмалӑх 
Ахах чулсенчен хыврӗ палӑк. 
Мӗн пур-ха усси макӑрса?

5.
Упӑшкине ҫӗре нытарчӗ,
Сузо нумай куҫҫуль тӑкмарӗ.

Ҫыран хӗрне пырса вӑл ларчӗ 
Сана курма, «Фукурюмару»,

Кунсеренех кунта кӗтетчӗ 
Упӑшкине Сузо хаваслӑн. 
Ӗсӗклесе хумсем йӗреҫҫе—
Сузо, сана сӑмах калассӑн.

Мӑшӑру — Айкити Кубояма 
Тек кимӗпе пулла ҫӳреймӗ, 
Ҫӗрле шӑп алӑка шаккамӗ,
Тек уншӑн мар тӗнче илемӗ.

Ун кун-ҫулне ирех ма татрӗҫ? 
Кама Айкити чӑрмантарнӑ? 
Масар ҫине ӑна ӑсатрӗҫ.
Ҫемйи ун тӑлӑх-ҫке, мӑнтарӑн.

Тек водород бомби ан ӳктӗр, 
Никам ҫунса ан вилтӗр ӳлӗм. 
Уҫ сывлӑшра ан ҫунтӑр кӳкӗрт, 
Ан юхтӑр тӑлӑх ҫын куҫҫулӗ.—

Ҫак шухӑшпа, Сузо тӑванӑм, 
Ӑмериках ҫитесшӗн эсӗ. 
Вӑрҫа-вӑрҫа кӑна йӑпанӑн.
Унта сана туссем кӗтеҫҫӗ.

Анчах та чӑркӑш департамент 
Ҫула тухма ҫыру памарӗ.
Антив! Антив! Вӑй хамӑрта-мӗн, 
Вӑй хамӑрта, «Фукурюмару»!

Ан пултӑрах тек Нагасаки,
Ан пултӑр урӑх Хиросима!— 
Мӗнпур тӗнчен тӗллевӗ ҫакӑ,
Ана никам та хирӗҫ пымӗ.

Кам хирӗҫ — вӑл хура чӗреллӗ, 
Пӗр никама та кирлӗ мар вӑл!— 
Ҫапла юрлать пин-пин чӗлхеллӗн 
ЯппуН кимми «Фукурюмару».



ТИНЕС

Пӗрремӗш хут сан умӑнта тӑратӑп, тинӗс!
Пӗр тӗлӗнсе, пӗр савӑнса пӑхатӑп сан ҫине. 
Кӑвак тупе патне ҫитсен эс лӑпкӑ, тикӗс, 
Ҫыран хӗрне ҫитсен—ҫӗклетӗн ҫиллӗ ҫилх}ше.

Тӳпен канӑҫлӑхне эс шырамастӑн, харсӑр 
Канӑҫлӑхра ырри мӗч пултӑр шухӑ хӳмсене?— 
Кар кӗрешсе, кӑпӑкланса капӑрланмасӑр 
Чӑпӑлтатса чакса чӑммаҫҫӗ тинӗс сӑпкине.

Хум хыҫҫӑн хум, хум хыҫҫӑн хум... Сывлать-
мӗн тинӗс!

Лхах-мерчен чулсем тухаҫҫӗ хумсемпе пӗрле. 
Хӑватлӑ хум пек, сӑвӑ-юрӑ, юхса кил эс! 
Йӑлтӑр хумлӑн йӑнтӑр-янтӑр янрасам,

кӗсле!

Ҫӗн юрӑпа татах эп килӗп, савнӑ тинӗс. 
Мерчен пӗрчӳсене сапалӑн чуллӑ ҫырана. 
Каллех сиктерӗ-ши шур парус 'карнӑ кимӗ 
Инҫе-инҫе .ҫӗртен килсе ӗшеннӗ ывӑлпа?



У Ч И Т Е Л Ь Н И Ц А Н А

Хӗвел ури кӗрет чӳречерен,
Урам тулли кулать хӗвеллӗ март.
Эс портфельпе класа пырса кӗрен, 
Ю ратнӑ ҫывӑх ҫын — вӗрентекен.
Сан портфелӳ — куштан портфелӗ мар.

Кивелнӗ сводка мар сан портфелте- 
Ш кул ачисем пӑхаҫҫӗ куҫунтан. 
Пӗри тырпул ӳстерӗ уй-хирте, 
Тепри хула ӳстерӗ Ҫӗпӗрте, 
Профессор пулӗ виҫҫӗмӗш ыран.

N
Вӗрентекенӗм, ҫывӑх ҫын, аппа, 
Теприншӗн эс пӗртен-пӗрех анне... 
Нумайӗш кайнӑ, уйрӑлнӑ санпа. 
Чун-чӗререн йӑлкӑш акан вутпа 
Эс ӑш ӑтса ӳстернӗ вӗсене.

Утса тухсан эс аслӑ урама, 
Ватти-вӗтти хисеплӗи пуҫ таять.
Эс хӑнӑхмӑн авал хисеп курма. 
Ҫӗршыв чыслать паян хӗрарӑма. 
Хӗрарӑм ячӗ — ӑраскаллӑ ят.

Хӗвеллӗ март... Илемлӗ ҫуркунне. 
Вӗрентекен аппаҫӑм, уявла паян! 
Пӗрле пухасчӗ сан тӗнче ҫине 
Ш култан вӗҫтернӗ ывӑл-хӗрсене— 
Эс мӗн тери телейлӗ те пуян!



И Н К Е

Инке пӳртре ҫӑм ҫип арлать, 
Урайӗнче чупать йӗке.
Тӑман тапранчӗ кӑнтӑрлах, 
Пуҫ ҫаврӑнать ҫил йӗнипе 
Ҫӗрӗпе.

Ҫил йӗнипе йӗмест инке, 
Сӑлтавсӑр ассӑн сывламасть. 
Инкеҫӗм тӳснӗ инкеке 
Текех ан пӳртӗрех курма 
Пикама.

Ҫил-тӑманра та ҫумӑрта, 
Ҫӗрле те, кашни ирхине 
Хыпар кӗтсе эс пурӑн та— 
Ененӗн-и тус ҫуккине, 
Вилнине?..

Анчах ӗнен, хӑть ан ӗнен— 
Ун упӑшки утмасть ҫумра, 
Пӑхмасть ачашшӑн куҫӗнчен.

Пытарнӑ вилнӗ паттӑра 
Вӑрҫӑра.

Пӗчченҫӗ тӑвӑлнӑ чухне 
Хӗрарӑм чунӗ ҫемҫешке. 
Пӑхать те ывӑлӗ ҫине 
Куҫҫулленсе тухать инке 
Ҫенӗке.

Тӑман йӗрет те кӗвӗҫет,
Улать чарусӑр ҫил-тӑман. 
Ш авлать, кӗрлет пӗр кӗвӗ ҫех: 
Сыхланӑр юнлӑ вӑрҫӑран 
Хӑть хӑҫан.

Ан пултӑр ҫын мӑшӑрсӑрри, 
Вӑрҫӑра мар телей — ӗҫре. 
Тӑванлӑх, туслӑх, мир юрри, 
Ялав пултӑр пур ӗмӗре 
Тӗнчере.

Йӗмест инкеҫӗм. Чӑмӑртать 
Ӗҫпе хытарнӑ аллине.
Хаяр тӑман, ҫил-ҫумӑр та 
Хӑрушӑ пулмӗ малашне 
Инкене.



ТӐВАНКАССЕМ

Поэма

ҪАКА ҪУЛҪИ Ҫ А П -Ҫ А В РА К А - 
м е н  КАЛАСА, АИ, ҪЫРНА-ШИ...

Сад пахчинче ҫавра сӗтел, 
иккех мучи ун ик енче. 
Шерпет кӑшт тутанаҫҫӗ те 
ҫапаҫҫӗ халапа темччен.

Ҫавсем ҫинчен сӑ.мах-юмах 
пуҫлар-ха, тусӑм-вулакан. 
Пӗрне пит ҫӑмӑл паллама: 
Сӑн-пичӗ унӑн ҫаврака, 
кӑвак сухал кӑтрисене 
лекмен-тӗр хачӑ тахҫанах; 
йӑл куҫӗсем хӑна ҫине 
пӑхаҫҫӗ тем сӑнанӑнах. 
Т япук мучи вӑл. Ешнене 
хурт-хӑмӑр вӗҫтерет куллен.

Ш анать: ҫанталӑк чӗлхине 
халь ҫук ун чухдӗ- пӗлекен. 
Кунсем хӑҫан уяртасса 
калать сана эрне малтан.

Ҫитес ҫул тырӑ ӑнасса 
курсах тӑр, вӑл калать пулсан

Вӑл ватӑ, теҫҫӗ, ҫитменне 
ҫултан та тухнӑ... Калӗҫин! 
Ӗҫлет, тӑвать мӗн пӗлнине.
Вӑл — колхозра хисеплӗ ҫын.

Ахальтен мар-тӑр яланах 
ӑна яш-кӗрӗм кӑмӑллать. 
«Самай вӗреннӗ пулсанах, 
профессор,— теҫҫӗ,— пулмалла!

Мӗнле телейлӗ вӑл паян!
Савса ҫӗклет тав куркиие. 
Ик-виҫӗ ҫул хушши курман 
юлташӗ килнӗ ун патне.

Вӑл Туймаза таврашӗнчи 
ҫӗн хулара пурнать иккен. 
Н азарпала Тяпук мучи 
юлташлӑ, туслӑ ӗ.яӗкрен.

...Х урӑнлӑхри варта пӗччен 
ҫӳрет Н азар. Хӑй лутака. 
М ӑкӑрланса ҫӗр айӗнчен 
тӗтӗм тухать пӑлка-палка...

Еҫлет мучи, кас-кас юрлать, 
вӑл ҫӑра тикӗт ю хтарать...
Ун ячӗ тикӗтне пулах 
янравлӑ пулнӑ таврара.

Ӑна ҫынсем куратчӗҫ те:
«Назар М акарч,— тетчӗҫ,— салам! 
Ӑк кур, эс тунӑ тикӗте 
туянтӑм. Шеп, мухтамалла!»

Ҫырла пиҫсен, ял хӗр-каччи 
сӗм вӑрмана яратчӗ ян!
Хӑй хӳшшинчен Н азар мучи 
тухатчӗ те, вара План 
чи шурӑ хурӑн хуппинчен 
тӑватчӗ сулӑ е пурак: 
унтан, яш каччӑ умӗнчех, 
суйлатчӗ хӗр ушкӑнӗнчен 
чи хитрине, сӑнне кура 
парне паратчӗ. «Кулӑрах!..»

Ҫӗрле Н азар хӳшши патне 
килсен выртма ачи-пӑчи, 
савӑнтармашкӑн вӗсене 
юмахӗ хатӗрччӗ мучин...

Вӑхӑт шӑвать юмахласа.
Чӗлӗм пӗрмай мӑкӑрланать... 
Ҫапла: ик ватӑ тӗл пулсан, 
аса илмелӗх тупӑнать.

Килӗштерсе пӗрне-пӗри, 
ялан пӗрле, пӗр тӑванла 
пурнас пулсан, этем ӗмри 
яка шӑвать-мӗн тӑвалла.

Назарӑн ывӑлӗ — Юман,
Тяпукӑн хӗрӗ — Кӗтерне 
пӗлсех пуль ӳсрӗҫ ачаран 
савӑнтарма ваттисене.

Сумка ҫакса ялти шкула 
ҫӳре пуҫларӗҫ вӗренме.
Пуҫтарчӗҫ ӑс-тӑн ҫамрӑкла 
чӑн-чӑн ҫынсем пулса ҫитме.

Назарпала Тяпук вара, 
вӗсем ҫине пӑха-пӑха, 
хӗлле, хӑй ҫутнӑ вӑхӑтра, 
ҫапатчӗҫ тӗрлӗ юмаха.

Пит хӑвӑрт ӳсрӗҫ ҫамрӑксем.
Сӑнран — хитре, чунпа сӑпай. 
Ҫамрӑклӑхра — мӗнпур илем, 
ӳсес ҫыира телей нумай.

Ш култан тнн ҫеҫ тухнӑскерсен 
ӗмӗчӗсем'ыр тӗлӗкрен 
хитреччӗ, пысӑкчӗ вӗсен!
Анчах пӗрре, 'кӗтмен ҫӗртен...

Садсем ешернӗ вӑхӑтра 
(ӑна манмасть ватти-вӗтти!) ^ 
вут ҫиҫӗм ҫиҫрӗ анӑҫра, 
кӗрлерӗ вӑйлӑ аслати.

Тин каччӑ пулнӑскер, Юман 
шур кӗпине ҫар тумӗпе

79



улӑштарма Тӑванкасран 
уттарчӗ вӑрҫӑ ҫулӗпе.

Хӗре хӑйса чуптӑвайман 
ҫамрӑк салтак тутисене 
ҫуркалантарчӗ ҫил, тусан,
Хытарчӗ ун ҫемҫе чунне!

Кӑвак куҫсем хаярлӑха 
пытармасассӑн та, чӗре 
манман, манман самантлӑха 
Тӑванкасри чипер хӗре.

Пӗрле вӗреннӗ чух темме 
юратӑвне вӑл палӑртман.
«Савни, саватӑп-ҫке»,— теме 
именнӗ ҫамрӑк: ах, айван!..

Ҫӗнтерӳпе таврӑнсанах 
каясшӑн пулчӗ вӗренме.
Вӑрман та унтанпа (сӑна!) 
шӑп виҫ хут тӑкрӗ ҫулҫине.

— Нефтяник халӗ ман Юман 
Пушкӑртстанри ҫӗн хулара...
Ҫук, ҫук, Тӑванкаса манман, 
ерҫмерӗ ҫеҫ ку хуш ӑра.

Пӗлесчӗ сан: хули вара— 
ҫатма пекех урамӗсем; 
курасчӗ сан: хула тавра 
нефть вышкисем, нефть вышкисем!

Курпун тусем ҫинче ҫӗрле 
кун ҫутинчен ҫутӑ пин хут.
Пырса курсан, Тяпук, эс ху 
шалтах, шалтах тӗлӗнмелле.

...Пӗри мухтанчӗ хулипех, 
тепри ялиех мала хурать.
Ҫӳле ҫӗкленнӗ уйӑх ҫех 
вӗсем ҫине пӑхса кулать.

Тулли курка тӗпне ӳксе 
авкаланать, хуҫкаланать, 
шурӑмпуҫне вӑрах кӗтсе 
хуллен-хуллен шупкаланать.

— Хӗр-ывӑлсем хисепсӗр мар.
Вӗсем ҫинчен те кӑшт пуплер.
Пӗри хирте ӗҫлет хастар, 
тепрн — нефтяник, инженер.

Пӗрле ӳснӗ.нк ҫамрӑка 
пӗрлештерме май пулмӗ-ши?
Ҫӑка ҫулҫи ҫап-ҫаврака— 
мӗн каласа, ай, ҫырнӑ-ши...

АХ, МА КӖСКЕ-ШИ ВӐЛ-ЯШ КАҪӖ 
АХ, МА ВӖРИ-Ш И Х Ӗ Р  Ч Ӗ Р И ..

Чипер хӗрсен юрри аван, 
хут купӑс ҫепӗҫ кӗвӗлет.
Ҫурхр хаваслӑ уява . .
кашни хӑй. мӗн илем кӳрет.

6. А. Афа.иасьев. 31



Ташлаҫҫӗ — чӑрсӑр ҫил вылять, 
юрлаҫҫӗ — кӑмӑл ҫӗкленет. 
Савнийӗн ячӗ — ырӑ ят 
такмаксерен пӗр илтӗнет.

Калаҫаҫҫӗ пурте: «Кӗтерне. 
Тӑванкасра вӑл ман пӗрре?.. 
М алта-тӑр ку хӗр, ахӑртнех, 
вӑйӑсенче, хӗрӳ ӗҫре...»

Каҫпа вӑййа вӑл килессе 
ялти пур ҫамрӑк та кӗтет; 
ун ҫӳҫӗ. пек пулас тесе, 
пин хум кӑтран юхать хирте.

Ун йӗкӗр куҫӗ тӗм хура— 
пӑхсассӑн илме ҫук куҫа... 
Чипер сӑнне, пӗвне кура— 
хӗр кӑмӑлӗ те уҫӑ ҫав.

Юман ӑна чӗнсе илсе 
сӑмах тупмарӗ калама.
Пӗр урамра пӗрле ӳссех 
мӗн-ма ҫапла-ши вӑл, мӗн-ма?..

Вӑл манчӗ вӑйӑ нуррине, 
куҫ умӗнче Кӗтерне ҫеҫ...
Вӑл манчӗ каҫӑн илемне.
Пуҫра вӑл ҫеҫ, ӑшра вӑл ҫеҫ...

Ташлаттарма сар хӗрсене 
ял вӑйӑҫи нур — Кириле.

Паян вӑл вӑйӑ картине 
аккордеон йӑтса килет.

Анчах тухмаҫҫӗ ташлама, 
такӑрламаҫҫӗ ҫереме.
— Хӗрсем, ма тухрӑр  урам а?..
— Купӑсҫӑна кӳлештерме!..

— Ма ташламастӑр-ха эппин?
Ан тӑрӑр-ха кутӑнлашса!
— К улать тата, ах, ҫиҫтепи, 
епле таш лзр пӗлмен ташша?..

—  К ультура  ҫук, ҫав чух сире... 
К аяс  ки л е... Ч ас  ир ки лет,— 
чӑлт сурчӗ те ш ӑл витӗрех 
пӑрӑнса тӑчӗ К ириле.

— Эс ял такмакӗсем кала!
—  К ал а , ҫӗр ҫӗмӗрсе таш лар!
— Кунпа пулмасть, ку — урӑхла, 
аккордеон — хут купӑс мар...

Хӗрсем кулаҫҫӗ; «Эх, ӑнман, 
каппайчӑк,— теҫҫӗ,— пуш арпа!
Ытах пӑхсассӑн юнтарма 
купӑсна ҫак та — яра пар».

Питех ҫиленчӗ Кириле;
— Тухмастӑп,—терӗ,—ӳстӗмрен.
Сире пӗр хӗлӗхлӗ кӗсле
ан кирлӗ пултӑр — курӑп, тен...

«Кунта ларса мӗскер усси?»— 
тесе каясшӑнччӗ киле, 
анчах илемлӗ хӗр сасси 
йӑвашшӑн чӗнчӗ; «Кириле...»

Чим, Кӗтернен сасси-ҫке ҫак, 
епле итлемӗн вӑл сасса?
Ма Кирилен чӗри хавшак? 
Вӑл мӗншӗн ӳкрӗ хыпӑнса?..

Ахаль чухне Кирилерен 
хӑюллӑ ҫын ҫук темелле— 
антив, ҫнл вӗртӗр ҫурҫӗртен— 
Картуспала ҫӳрет хӗлле.

«Епле шӑнмаҫҫӗ хӑлхусем?»— 
тесен, «культура»— тет вара. 
Авалхилле бакенбардсем 
мӑкланнӑ ун хӑлхи таран.

Тӳрех калар калассине:
Вӑййа тухсан та выляма, 
чӗри кама юратнине 
вӑл систермен-ха никама.

Ҫак «шукӑль» каччӑ Кириле 
хӑш чух именнине кура, 
сисмен ҫӗртен ҫын сисмелле: 
ачи ҫунать ю ратура...

Кӗтернепе Юман пӗрле 
ҫӳренине курсассӑнах.

пит кӳренетчӗ Кириле: 
«Ҫакланнӑ,— тетчӗ,— куршанак!»

Анчах вӑл халь хут кунӑсне 
сӗнсе тыттарчӗ Юмана:
— Ял хӗрӗсем ташланине 
курса ларам, пулам хӑна.

Юман чӗрҫи ҫине ҫитсен, 
Чупкаласа, шукаласа 
ун пӳрнисем вӗлтӗртетсен, 
чун кӗчӗ те хут купӑса.

К ӑтӑкланать ачаш чӗре, 
тӑпӑртатса илет ура.
Эх, ҫилгтухать те ҫил ҫӳрет 
вӗл-вӗл кӗпе арки тавра!..

Ҫил ҫӳремест сар хӗр тавра— 
ҫӗмӗрттерет каччи ташша!
Йӑтсах каясшӑн-ши вара 
ҫав ӑмӑрткайӑк акӑша?!.

Янра, хут купӑс, ан ӳркен, 
халь вӑхӑт пур-ха выляма; 
кур; алтӑр ҫӑлтӑр ӳпӗнмен, 
вӑл шутламасть-ха тӑкӑнма...

Юманӑн кӗввисем пит шеп, 
пит килӗшрӗҫ яш-кӗрӗме.
Пӗр Кириле ҫеҫ кӳлешет, 
хӑймасть вӑл ним сӑмах чӗнме.

...Саланчӗ вӑйӑ. Пытанаҫҫӗ 
юратнисем пӗри... тепри...
Ах, ма кӗске-ши вӑл — яш каҫӗ? 
Ах, ма вӗри-ши хӗр чӗри!?.

Ав, тухӑҫра тӳпе питне 
кас-кас ӳкет яр ҫутӑ шуҫӑм.
К уҫ сиктермесӗр ун ҫине 
Юман пӑхса илет пыруҫӑн.

Унта хула, унта пурнаҫҫӗ 
Юманӑн ҫывӑх тусӗсем. 
Тӑванкасран пӑхсах курнаҫҫӗ 
вӗсем халь ҫутнӑ ҫутӑсем.

— Юратнӑ ялӑм — Тӑванкас, 
илемленетӗн-ҫке куллен эс.
Сан ҫӗрӳнте нефть тухӗ час, 
газ ҫунӗ, вышкӑсем ҫӗкленӗҫ...

— Эх, Кӗтерне, пит хӑвӑрт ҫитӗҫ 
пулас кунсем... малашнехи... 
Тата тем-тем каласшӑн питӗ 
Юманӑн кӑмӑллӑ чӗлхи.

Анчах именчӗ савнирен, 
Кӗтернерен Юман вӑтанчӗ.
К ӑвак чаршав пек тӳперен 
шӑрҫа пек ҫӑлтӑр юхрӗ анчӗ.

Хср пнчс куҫҫульпе йӗпенчӗ, 
тем хӗстерет-ҫке кӑкӑра.
— Ҫулсемӗр пирӗн пит юпленчӗк: 
эп колхозра, эс хулара...

— Ҫук, ҫук, савниҫӗм, апла мар, 
вара ку пирӗншӗн чӑрмав-и?!
— Каҫар, тӑванӑм, ална пар,— 
ҫапла вӑл хӗр тенин тӑрлавӗ...
— Ӑнлан: ютсен ҫулӗ пӗр мар, 
туссен вӑл — ӗмӗр юнашар!..

Калинккерен сад пахчине 
кӗрсе ҫухалчӗ шурӑ тутӑр 
Ан мантӑр сар хӗр каччине, 
ир тӗлӗрме выртсан та куртӑр!

Юман тӑхтарӗ кӑшт, итлерӗ: 
хумханчӗ, сирӗлчӗ вӗлтрен— 
ик пӗчӗкҫӗ мӗлке вӗлтлетрӗ, 
куҫ умне тухрӗ тӗттӗмрен.

Ҫарапуҫах, ҫарауран 
тӑраҫҫӗ кӳршӗ ачисем.
Ш ӑпланнӑ тӗлӗрнӗ урам, 
ма ҫывӑрмаҫҫӗ-ха кусем?

Калаҫҫӗ хайхисем ҫапла:
— Ним те курман эпир... ҫӗрле... 
Эпир суймастпӑр: хурала
пире хӑварчӗ Кириле.

«Юри кӑна, тен, Кӗтерне 
манпа пӗр каҫ, ирттерчӗ пулӗ... 
Ӑҫтан пӗлес хӗр шухӑшне? 
Ҫивечӗсем хӗрсен ик юплӗ».

Хыпарҫӑсем ак сиккипе 
тӗттӗмелле кайса ҫухалчӗҫ.
Чӗре ҫунать вут хыпнӑ пек, 
вӑл кӗвӗҫет, куҫ ун хуралчӗ.

Эппин пӗр каччӑ кӳлешет, 
савдҫҫӗ иккӗн пӗр хӗре.
...Х ут купӑс тем ӳпкелешет— 
те хурланать вӑл, те йӗрет...

... ХӐМА ҪИНЧЕ Ш У Л Т Р А  ҪЫРУ: 
„ДЕВОН ПРОСПЕКЧӖ"

Чечек ҫинчи хурчӗсемпе 
мӑкӑртата-мӑкӑртата,
Тяпук мучи мӗн иртенпе 
пӗччен ларатчӗ утарта,

ял почтальонӗ К ӗркури 
ӑна ҫыру килсе тыттарчӗ.
Хыпар ярать-мӗн х улар^и 
Юлташӗ ун — Н азар М акарччӑ.

Назар ҫырать-мӗн ак ҫапла: 
«Аван пурнать-и, савнӑ ҫыннӑм? 
Яка тухманшӑн ан ятла— 
эп ҫыруне ик-виҫ хут ҫыртӑм.



Килсе курсамччӗ пӗреххут, 
тусна манатӑн — кӑмӑл юлчӗ. 
Ҫула тухмашкӑн пур-тӑр ут— 
Тӑванкассен ҫунатлӑ учӗ.

Назар мучимӗр кунсерен 
хула ӳснишӗн хӗпӗртет-мӗн.
Ҫапла вӗҫлет юлашкинчен:
«Шур хут ҫине йӑлтах кӗртеймӗн,

Ват кӑмӑла эс ан хӑвар, 
килсе курсам вӑрахламасӑр». 
Йӗрке йӗрне пӗртте пӑсмасӑр 
алпуспӑ: «Сан тусу — Назар».

Кайса курас-шим чӗннӗ чух, 
кӗтет пуль ҫав Н азар Макарччӑ. 
...Пӗр ирхине ирех Тяпук 
хапха умне лаша кӑкарчӗ.

Хул хушшине ял  кучченеҫӗ 
хӗстерчӗ те хайхи Тяпук:
— К аяс-ха,—терӗ,—пит чӗнеҫҫӗ.,. 
Ҫул вӑрӑм мар, халь ӗҫ-мӗн ҫук.

Тилхепине карт! туртрӗ те
укӑлчаран тухса та кайрӗ.
Ялтан ҫул пӑрӑннӑ тӗлте
шур хурӑн курӑнчӗ — пуҫ тайрӗ.

♦ ’ *
*

Ҫанталӑк ӑшӑ та тӳлек.
Ялсем пытаннӑ сулхӑна.

Тяпук умне кив телӗк пек 
тухса тӑрать кив самана...

...Нумайччӗ халӑх пасарта. ■ 
Сутатчӗҫ пушӑт, чашӑк-тирӗк... 
Тяпук суйларӗ ҫӑпата, 
пӗр алтӑр йӳҫӗ турӑх ҫирӗ.

Вӑл ҫамрӑкчӗ — вунтӑххӑрта, 
ҫапах ҫӳре-ҫӳре йӑлт супрӗ. 
Сасартӑках умри сӑрта 
мӗнпур пек халӑх пурте чупрӗ.

— Ӑҫта чупаҫҫӗ?— тет Т япук.
— Ат каракнӑ анда тӑткан, ди*. 
Хайхи пасарӑн речӗ ҫук,
■ҫурхи шыв хумӗ пек хусканчӗ.

Ак йышлӑ халӑх умӗиче 
тӑрать этем, таса та вӑрӑм.
Пурин те куҫӗ ун ҫинче, 
калаҫҫӗ пурте: вӑрӑ... вӑрӑ...

Ун питӗнчен, тӑнлавӗнчен 
тнпсе ӳкмен-ха юн кӗсенӗ.
Ак халӗ те мӗнпур енчен 
ӑна хӗсет ҫава та сенӗк..

Ҫук, вӑл чакмарӗ каялла.
Ун урлӑ вӑркӑнчӗ чукмар.

• Унта лаша вӑррине тытнӑ, тет (тутарла).

Аичах вӑл кӑшкӑрчӗ: «Алла!.,
Ан тивӗр, эпӗ чунсӑр мар! •

Ман харсӑр чунӑм тухиччен 
манран сире пур пысӑк парӑм: 
Калам сире хам ӗҫ ҫинчен— 
камран, хӑҫан мӗскер вӑрларӑм...»

— Итлер-ха!—терӗҫ сасӑсем,— 
пиртен ӑҫта тарса вӑл кайӗ? 
«Мӗнле тарам, мӗнле вӗҫем?»— 
тесе пӑхать аманнӑ кайӑк.

Чи малтанах тӑрӑхласа 
куҫ хӗсрӗ ватӑ муллана.
Каларӗ вӑл: Итле, Хамза, 
вилсен, ҫӑтмах кӗтмест сана.

Каларӗ вӑл: «Хамза-муллан 
пӗр арӑмӗ ман чун савниччӗ.
А на Хамза ултавпалан  
ирӗксӗрлерӗ, сутӑн илчӗ...»

Каларӗ вӑл: «Хамза — пуян, 
ӑна хӗсмен ҫук пурнӑҫ терчӗ»... 
Хамза хӑмсарчӗ: «Эс — шуйттан!» 
Хӑранӑ куҫӗпе тинкерчӗ.

Ик аллине чӑмӑрласах 
хӑй харсӑр ҫын: «Этем эп!— терӗ,— 
Ман ҫук кил-ҫурт та урхамах, 
мана телей шӑпи лекмеоӗ.

Эп пӗтнипе макӑракан 
ача-пӑчам та ҫук, пӗччен эп. 
Анчах та ирӗкре пулсан, 
хӑрамӑп эп, кӗрешӗп, ҫӗнӗп!»

Ҫав вӑхӑтра ҫӗре ларса, 
кӗлтурӗ те ҫӳле пӑхса, 
вӑл ҫӗтӗк атӑ кунчинчен 
туртса кӑларчӗ ҫивӗч ҫӗҫӗ. 
Куҫа уҫса пӗр хупиччен 
ҫӗҫҫи чӗри варне ун кӗчӗ.

Вилсе вӑл выртрӗ самантрах, 
сӑрт ҫинче юлчӗ пӗр пӗчченӗн. 
Куҫне. хупсассӑн та, ҫаплах 
кулатчӗ хӑй теме пӗлтернӗн.

Те вӑл кулатчӗ Хамзаран, 
те пурнӑҫа вӑл тӑрӑхлатчӗ.. 
Час манӑҫмарӗ вӑл. Кайран 
ӑна юмах туса калатчӗҫ.

Ҫак шухӑшсем вӗҫленнӗ май 
Тяпук мучин кӗскелчӗ ҫулӗ. 
Хула хӗрне пырса тухма 
пӗр виҫӗ ҫухрӑм юлчӗ пулӗ.

Тӗлӗнмелле иккен кунта: 
ӑҫта та вышка, тем вучахӗ. 
Ш утлать Тяпук: ак вӑл ӑҫта 
Н азар хулин чамасар чапӗ!

Куҫса ҫӳренӗ ныгансем 
нихҫан кун чул кӑвайт чӗртмен-тӗр. 
Кӗлте пек пысӑк вучахсем 
ҫунаҫҫӗ ҫумӑрта сӳнмесӗр.

Умра шӑвать — ҫатма-и, тен— 
вӗр-ҫӗнӗ ҫул. Вӑл ҫукчӗ ӗлӗк. 
Вышки ҫине пӑхас тесен, 
пуҫран тухса ан ӳктӗр ҫӗлӗк!

Таҫти-таҫти урамсемпе 
хуланалла мӗн кӗнӗҫем—
Ем-ешӗл садӑн айккипе 
карап пек пысӑк ҫурчӗсем...

Пасар урамӗ тӗлӗнче 
Назар ҫуртне Т.чпук пӗлетчӗ; 
анчах унта, хӑма ҫинче, 
вулать мучи: «Девон проспекчӗ»

Шырарӗ вӑл Н азар тӗлне, 
ун тӗлӗ пур та, ҫурчӗ ҫук. 
Аптрарӗ, чарчӗ лашине.
Ҫук, ӗненмерӗ-ха Тяпук.

Куҫ-пуҫ арпашнӑ сӑлтавпа 
пӑртак аташрӑм пулӗ, терӗ.
Ҫук, йӑнӑшман: ав, чул юпа, 
ав, леререх курнать кӗперӗ.

Урамӗнче лаша чарса 
хытса тӑма кунта хушмаҫҫӗ—

Кӗр-кӗрлесе те кӑшкӑртса 
машинӑсем пӗрмай чупаҫҫӗ

Назарӑн ҫурчӗ вырӑнне 
вӑл лашине пырса кӑкарчӗ. 
Пӑхӑр эрешлӗ чӗлӗмне 
енчӗкӗнчен туртса кӑларчӗ.

Ӳпкелешет Тяпук хуллен:
«Кӗтсе ларнн те кӑлӑхах-тӑр. 
Ку намӑса ҫын куриччен 
аҫа кӑна ҫапса пӑрахтӑр!»

Пӗлмен ҫӗрте ҫӳре-ҫӳре 
халь Н азара часах тупаймӑн. 
Вӑл куҫнӑ ҫӗнӗ хваттере— 
ку хулара ҫӗнни нумай-мӗн.

Тӑрать Тяпук. Чуна пит тӑвӑр. 
Ю сакалать ут таврашне. 
Вӑхӑчӗсем ытла-ҫке хӑвӑрт 
шуса иртеҫҫӗ ку чухне.

Васкас пулатчӗ-мӗн чӗнсен, 
ма ырана хӑвармалла?..
Аҫта ӳкессине пӗлсен, 
ҫӗре тӳшек те сармалла.

Пӗр самантра хӑй хӑнана 
килни ҫинчен манса кайса, 
кил еннелле вӑрт-варт кӑна 
пӑрса хурать тӑрантаса.

— Ыр лашаиа ывӑнтарса 
хӑна пуласшӑн ҫӳреме 
эп ӳстермен-ха, иҫмасса, 
шур сухала, ҫак пӗвӗме!

Мыскарана ҫын пӗличчен 
киле часрах ҫитни аван,— 
Тяпук ӑшчик пӑшнипелен 
тухсах каятчӗ хуларан,

анчах пӑртакҫӑ пуҫ тавра 
шухӑшласа, тӑна кӗрсен;
— К аяс-ха,— терӗ,— кантура, 
ӑна унта пӗлеҫҫӗ, тен...

Чӗлхе-ҫӑвар этемсене 
ҫитерӗ, теҫҫӗ, К иевах,— 
Тяпук мучи нефть кантурне 
пырса кӗрет хӑюллӑнах.

Кӑвак сухаллӑскер, пӗри 
(хӑйпе пӗр тантӑш-и элле!) 
паллашрӗ ыррӑн ҫав тери, 
иртмешкӗн сӗнчӗ тӗпеле.

Тяпук вара хӑй нушине 
йӑлт каласа пӗтериччен 
ҫав ҫын мӑшӑр хура куҫне 
илме пӗлмерӗ ун ҫинчен.

Телефонпа пӗрре кӑна 
шӑнкӑртаттарчӗ хайхискер.

Ы йтать пулас вӑл Юмана;
— Ӑҫта-ши,— тет,— ҫав инженер?
Калаҫнӑ хыҫҫӑн трубкине 
илсе вӑл хучӗ иплӗн ҫех;
— П аян ирпе хӑйсен ялне 
рӑл кайнӑ, терӗҫ, ашшӗпех.
Тяпук чӗнмерӗ пӗр сӑмах.
Мӗскер тӑвас? К аяс ялах ...
Ҫула тухман ҫын тухсанах... 
тӑман тухать иккен, чӑнах!

ТЯП У К  МУЧИ Т У Р Т И С Е Н Е  Т Ӑ Р А Т Р Ӗ  
К УТӐН  ҪАВӐРСА

Ни карчӑк ҫук канашлама, 
ни чӗлӗмӗн хӑвачӗ ҫук... 
Ш ухӑшсене сирсе яма 
нимпе пӗлмест хайхи Тяпук.

Ара, мӗн пулнӑ Тяпука?
Ма шутламасть вӑл туй ҫинчен? 
Ма сивӗннӗ пӗр тӑруках 
пулас пӗртен-пӗр хӑтинчен?..
...Т япук ӗнер каҫалапа 
ҫӗн хуларан килсе ҫитсен, 
темле пӑтранчӑк кӑмӑлпа 
килҫе кӗретчӗ хапхинчӗн, 
курах каять пахча хыҫне 
ик-виҫӗ трактор пынине.
Ҫынсем те килнӗ машинпа, 
лартаҫҫӗ тимӗр кӑмака.

Хӑй килӗнче мӗнле шӑпа 
кӗтет-ши пирӗн Тяпука?

Юман Назарччӑ та таҫтан 
сиксе тухать старик умне.
Тӑсать ик-виҫӗ утӑмран 
пӗрне ҫеҫ мар, ик аллине.

Тяпук чӗнмест. Енчӗкӗнчен 
илет те чӗлӗмне хыпать.
Хыпать те... шӑрпӑк ҫутиччен 
унта тапак хума манать.

— Телей, Тяпук мучи! Таш ла!.. 
Тӑванкасра-ҫке чи малтан
сан пахчунта нефть тухмалла!— 
савнӑҫпа ҫиҫет Юман.

Чӗлхесӗр пек хытса тӑма 
пултараймарӗ ватӑ ҫын:
«Ҫунать чӗрем ахаль те ман, 
эс вут ҫине ан сап краҫҫын...» -

Пытараймарӗ ҫиллине,
— Ан вӗҫ-ха, эсӗ,— терӗ,— чим, 
нефть тухасси-тухмассине 
хамран ыйтма пулмастчӗ-шим?

Юман хаваслӑ кӑмӑлпа 
ӗнентерет ӑна ҫапла;
— Кунта геологсем юпа 
лартса хӑварнӑ. Ак вула...

Тяпук мучи туртисене 
тӑратрӗ кутӑн ҫавӑрса.
Кӗтме пулатчӗ ун чухне 
мучи тем те пӗр каласса.

— Итле, эс сикнӗ сӑпкана 
кам тунӑччӗ хурамаран?
Тяпук кӳршӳ хальччен сана, 
Юман, юратнӑ — хурламан.

Ӑна манма юрать-и-ха?
Ма ват ҫынна хисен-чыс ҫук? 
Эс ан кӗҫен, юпах тиха, 
турта курман-ха, — тет Тяпук,

Туяланса кйлет Н азар, 
ун пуҫӗнче ҫӗн шӗлепке;
— Мӗн харкаш атӑр пит хаяр? 
Юман, ан тив-ха старике.

*
Н азар М акарччӑна Тяпук 
вӑрах тӑрсан тин алӑ пачӗ;
— Ҫапла ӳсет-мӗн сан чану... 
Манран-и санӑн кулмаллаччӗ?!

Ы р вырӑнта ҫуралнӑ эп, 
ыр вырӑнтах вилесчӗ ман.
Эсир мана кун пек хисеп 
кӑтартасса эп ш утламан...

Н азар мучи те чӗмсӗр мар, 
сӑмах айне нулать-и-ха!

— Апла эппин эпир начар...
Ман ывӑлӑм — юпах тиха!

Пӗлетӗн-и, энир санпа 
ик сӳткеленчӗк — ватӑ супнӑ.
Тяпук, Т япук... ват пуҫупа 
тата кама вӑрҫмашкӑн тупнӑ...

Ачи, ав, нефтьшӗн тӑрмашать, 
сан пахчунта нефть пулмалла.
Тяпук калать: эх, тамаша, 
мӗн нефчӗ пултӑр, пур хӑмла...

Назар татах ӑна пӳлет:
— Мана кирек те мӗн кала— 
ҫӑвар тути кӑна пӗтет, 
чакмастпӑр пурпӗр каялла.

Пит ҫиленсе шӑртланчӗ леш, 
чӗтретрӗ шӗвӗ сухалне:
— Манпа текех эс ан ермеш, 
ан мӑшкӑлла Т япук ятне.

Э, пулас ҫук ӗнтӗ сана 
Тяпукӑн хӗрӗ сарӑ кин.
Ҫыртма тӑрсан та, чавсуна 
ҫыртаймӑн ӗнтӗ халӗ тин.

Назарӑн та сӑмахӗ пур,
Тяпук вӑрҫни мӗн япала!
— Кӗнекӳне уҫса ан хур, 
ҫырманиине эс ан вула...

Хӑта, пуҫ ҫапмӑпӑр вара, 
тавра ялти хӗрсем пӗтмен. 
Ҫӳпҫи — хупӑлчине кура 
тесе каланӑ ӗмӗртен.

Ҫитет сана, хӑвна пӗлсен, 
эс хӑвӑн хӗршӗн ан тавлаш. 
Эй, хуранта хур пуҫ пиҫсен, 
хура куш ак та хурӑнташ!

Ӑҫта унта Тяпук мучин 
ятлаҫнине тек итлесси!
Ҫырма енчи лутра мунчин 
чӗтрет тӑватӑ кӗтесси.

Машинӑсем кӗрленипе 
выляҫҫӗ вак хумсем шывра. 
Савӑннипе, тӗлӗннипе 
ташласшӑн тайӑлнӑ йӑмра.

Чун тарӑхне нӗр нйкамна 
уҫса пама пӗлмесӗрех 
Тяпук уттарчӗ урама— 
ҫунмаллипех ҫунать чӗре:

«Пулмасть пуль тусӗпе Тяпукӑн 
нӗр сак ҫииче те ларасси. 
Ӳкӗтлеме чӗлхем ман чухӑн, 
ӳпкелешсен те ҫук усси. .»

Ҫил кӑларса, хыпаланса 
чупать ун хыҫҫӑн Кириле.
Пӗрер ҫынни ятарласа 
ӑна ӗҫ хушнӑ тем елле.'

Вӑл пит юрасшӑн Тяпука.
— Хуйха ӳкмешкӗн ир-ха,— терӗ,- 
леш Юманне калатӑп-ха,— 
ялта ӑна мӗскер ҫитмерӗ.

Ҫ ӳрет пӑсса ҫын пурнӑҫне.
Пит кутӑн ҫав Н азар таврашӗ.
Ана савмарӗ Кӗтерне— 
вӑл ҫавӑнпа халь тавӑрасшӑн,

Шӑп пычӗ-пычӗ те мучи, 
тӑп чарӑнса ҫапла каларӗ:
— Тата мӗн тесшӗн, шӑкӑлчи, 
эс те кӗрӳ пуласшӑн мар-н?..

Ӗҫне ӗҫлесчӗ лай ӑхрах , 
вара манпа килсе калаҫ. 
А су-пуҫу мӑскал ҫукрах , 
чӗлхӳ кӑн а сан ҫич хӑлаҫ!

— А сирӗн чӗлхӗр вӗлтӗрен.
Тек калаҫсан тата тем курӑн,—
сӑмахӗ ҫӗтрӗ Кирилен,
аптранипе ҫы ртать тип курӑк .

*
Хӗлхем хыпмарӗ ҫӑвара 
Тяпук мучи яра кунах.

Тискер ҫӳрерӗ, пуҫ тавра 
сӗм пӗлӗтсем капланнӑнах.

«Хурт-хӑмӑрсемшӗн пит начар 
пулать-ҫке вышкӑсем килсен»... 
Куҫ умӗнчен канмасть Н азар, 
тухмасть ик шухӑш пуҫӗнчен.

Пӗр шухӑшӗ калать ҫапла; 
«Ҫумма пӗр вышкӑ ларнипе 
Тяпукӑн пит савӑнмалла».
Тепри калать: «Нефть шӑршипе 
пуҫна ан ҫавӑр-ха, Тяпук, 
колхоз пек ырлӑх урӑх ҫук.

Мӗнпур енчен тӑван яла 
хупӑрласан нефть вышкисем, 
вара ун чух мӗн тумалла, 
мӗн ӗҫлӗҫ ылттӑн аллусем?

Н азар ҫуртне куҫарнӑ пек 
ҫуртна та час куҫарӗҫ, тен.
Ват йӑмрапа яш так тирек 
юлӗҫ ларса ҫара ҫӗртех...»

Вырӑнӗнче ларинччӗ ҫеҫ 
кил-ҫурчӗ ӗмӗр иртиччен.
Ан пистӗрччӗ чӗвӗл-чӗкеҫ 
лутра лупасӗ айӗнчен.

Кунта-ҫке вӑрӑм ӗмӗрте 
тӑрмашнӑ ун аслашшӗ те.

102



ун ашшӗ те хресчен ӗҫне 
вӗрентнӗ пӗчӗк ывӑлне.

Теприншӗн вӑл нимех те мар, 
анчах Тяпукшӑн пит паха:
Ҫак вырӑнти турат-тымар 
килет иккен йӑхран йӑха.

Картишӗнчи шыв валашки, 
хӑмлаллӑ шурӑ шӗтӗрнек 
хальччен пулманччӗ ытлашши, 
ак сикрӗ-тухрӗ пӗр инкек!

Кӗтернепе ҫак каҫхине 
Тяпук калаҫрӗ ик сехет.
Вӗсем мӗскер калаҫнине 
сехет куккукӗ ҫеҫ пӗлет.

Тяпук мучи Кӗтернене 
мӗнле пӑхса ӳстернине 
хӑй мухтанма юратманран 
калать пӗр-ик сӑмахпалан:

— Колхоз ҫын турӗ,— тет,—эртель... 
Эс пӑх-ха хӑвӑн ҫинелле.
Ну, кам сана ҫак ҫут хӗвел— 
Тяпукӑн хӗрӗ, темелле?

Мӗскер ҫитмест ӗнтӗ сана?
Вӗрентӗн лайӑх — вунӑ класс.
Эс ӑнлантар ват аҫуна: 
колхоз пӗтсен, ун мӗн тӑвас?..

Куратӑн, пирӗн пахчара 
мӗн хӑтланаҫҫӗ. Ӗҫ начар... 
Хуллен-хуллен пурсӑмӑра 
ҫыран аннех тӗртет Н азар.

Вӗт ун ачи манран кулать! 
Тӗсне-мӗнне хам кил-ҫуртра 
тек курам мар — хӑйнех кала; 
ан явӑнтӑр вӑл сан тавра.

Хам хӗрӗме усал туса 
эп пиллӗп-и савман ҫынна!— 
Тяпук мучи хыт ятлаҫса 
тухса выртать шур чӑлана.

Выртма тӑрсан, курать Тяпук: 
кӗтмесӗр вӑхӑт ҫитессе 
пуҫне кӑларчӗ те куккук 
пӗр-иккӗ авӑтрӗ тӗсе...

Яр уҫӑ кантӑк умӗнче 
ҫаплах ларать-ха Кӗтерне.
Шур ҫӗмӗртсем сад пахчииче 
тӑкаҫҫӗ шурӑ ҫеҫкине.

Тӑкмаҫҫӗ ҫӗмӗртсем ҫеҫке— 
хӗр куҫӗнчен тумлать куҫҫуль. 
Аттен сӑмахӗ йывӑр-ҫке, 
кашни сӑмахӗ йывӑр чул.

Тулта ҫӗр тӗттӗм. Уйӑх ҫук. 
Савни те ҫук паян ҫумра.

Хӗре каччисӗр канӑҫ ҫук— 
мӗн усси пултӑр уйӑхра?

Садра сар кайӑк йӑвара 
ларать пуль тутлӑн тӗлӗрсе. 
Савниҫӗм, эсӗ асӑмра, 
асӑмра ҫеҫ-и — чӗрере.

Чӳречере пур хӑй ҫути, 
вӑл сӳнес ҫук ӗнтӗ ирччен.
Ҫук, илтӗнмест савни утти, 
ҫук, хумханмасть кӑвак сирень.

Ак хӗр арки ҫине тултан 
вӗҫсе ӳкет кӑвак конверт.
Ҫыру, ҫыру! Анчах камран?
Ҫӗр варринче халь кам ҫӳрет?

Конверт ҫинче сап-сар чечек, 
ҫырӑвӗнче те чӑп-чӑпар...
Алли палланӑ алӑ пек, 
анчах та ячӗ паллӑ мар.

«Ҫыру ҫыратӑп,— тет, хайхи,— 
яка хута пӗр хуратса.
Хут хуратса та мар, савнн, 
сана чунтан кӑмӑлласа.

Эп юрататӑп-ҫке, туйсам, 
пӑхсамччӗ эс ман еннелле.
Эс асӑмра чух эп нихҫан 
курмастӑп ҫутӑ хӗвеле.

Чӳречене уҫса хурса 
урамаяла пӑхса ларсам. 
Купӑсӑма туртса ярса 
эп юрату юрри юрлам».

Нӑртлатрӗ купӑс пӗр хутчен 
ҫав вӑхӑтра ял илтмелле... 
Анаталла май пӗр-нӗччен 
иртсе пырать-мӗн.Кириле.

КАШТ ШУХАШЛАСЧЕ ТУЙ ҪИНЧЕН,  
КИЛЕШ ТЕРЕСЧЕ ПЕР ХЕРЕ...

Йӑмрасенчен те ҫӳлерех 
ҫӗкленнӗ вышка патӗнче 
паян  ир, кӗтӳпе пӗрле, 
хастарлӑн тытӑнчӗҫ ӗҫе.

Тӑватӑ мӑн кӑмакара 
кӗрлет вут-ҫулӑм, тулхӑрать. 
Пӗри вара ҫав вӑхӑтра 
пӑс пӑрӑхне уҫса ярать.

Котельнӑйран ши! шӑхӑрса 
каять вӗри пӑс. «Ну, пуҫлар!»— 
Манометр ҫине пӑхса 
йӑл кулчӗ ҫамрӑк кочегар.

Чӗтренчӗ вышка, ҫӳлӗскер, 
блок тӑрӑх шӑвӑнчӗ канат.
Пит лӑпкӑччӗ кунта ӗнер, 
паян хӗрӳ ӗҫ тапранать.

Ҫанталӑк шӑрӑх кунӗпех, 
пит сӳрӗккӗн ларать йӑмра.

Тарланипе ҫӳҫ-пуҫ йӗпе— 
шыва чӑмасчӗ, авӑра!

Витре тулли ҫырла татса 
ҫулпа килеҫҫӗ сар хӗрсем. 
Нефтяниксем патне пырса 
чунтан сӗнеҫҫӗ: «Илӗрсем»...

Ма илмӗн-ха хӗр аллинчен 
куҫ хӗррипе кулса парсан^
Вылясчӗ кӑмӑл туличчен 
хӗрпе каччин вӑййа тухсан...

Хирти ӗҫрен килекенсе\# 
никам чӗнсе хушмасӑрах 
пуҫтарӑнчӗҫ курма тесе:
«Чӑнах, нефть пур-ншм пахчарах?»

Пӗрне-пӗри пӳле-пӳле 
пуҫлаҫҫӗ хыттӑн шавлама:
— Кунтах тухать-шим, ай, телей!
— Тухать пуль ҫав ӗнтӗ, кум а...

Пӗлменнине тӗпчес йӑла 
пайтах хальхи хӗрарӑмсен.
— К у мӗн тума? Мӗн япала?..
— Ма нефть тухман кунта

хальччен?.

Йӑл кӑна кулчӗ те Юман 
каларӗ хучӗ тӗлсӗрех:
— Сӑмахӗ кайӗ вӑрӑма, 
анчах ӑнланмӑр пурпӗрех...

Ятарласах эп тепӗр чух, 
тен, вулӑн лекци... май нулсан.
— Асту, юлаймӗ ҫӳҫ пӗрчӳ, 
халех вула, вулас пулсан!

— Вӗреннӗ вӑл ҫынран кулма! 
Пире вӑл «тӗттӗм» тет пуль-ха!— 
хӑлаҫланса тухать умма 
шкулти уборщица У лька.

Чечӗклӗ шур тутӑрӗпе 
чӗркенӗ хӑй ик-виҫ хаҫат.
— К ала пурне те йӗркипе, 
эпир итлетпӗр, хӑямат!..

Ш алтах аптрарӗ хай Юман. 
Итлес пулать-мӗн халӑха.
Тӳрех персе ярас пулман 
пӗр тӗлсӗр-мӗнсӗр сӑмаха.

Вӑл ушкӑнран аран хӑпса 
пӗр тӗмеске ҫине тӑрать. 
Анланмалла сӑмах тупса 
ҫын кӑмӑлне уҫса ярать.

— К алав пуҫланӗ аякран. 
...Миллионшар ҫул ӗлӗкрех 
ҫак вырӑнта тип ҫӗр пулман, 
шавланӑ пысӑк тинӗс ҫех.

Ҫав тинӗсри чӗрчун тӗнчи 
хуллен-хуллен вилсе пырса.

пытанна тинес тепенчи 
хӑйӑрпала купаланса.

Ҫав вилесен юлашкинчен 
нефть пулнӑ, теҫҫӗ, каярах...
Халь нефть сийне ҫитес тесен, 
ҫӗре чавас пулать вӑрах.

Ӑнлантарать, калать, Юман 
аппасене, инкесене,—
Патша чухне краҫҫын ыйтма 
Раҫҫей те кайнӑ кивҫене...

Усламҫӑсем, ютран килсе, 
ӑмсаннӑ ҫак пуянлӑха, 
пайтах ҫаратнӑ пуль вӗсем, 
хур тунӑ тӗттӗм халӑха...

К алав вӗҫленчӗ. Тӳперен 
каҫ сӑнӗ ҫапрӗ катана.
— Тавах, Юман, тата тепре 
килсе итлесчӗ-ха сана.

Ҫапла шавларӗҫ те те.мччен 
саланчӗҫ пурте пахчаран.
Улька кӑна юлчӗ пӗччен,
— Юман, ларар-ха,— тет,— ларар.

Л арать У лька пуҫне пӗксе, 
хӑй ним чӗнмест. Тен, вӑл йӗрет? 
Шывланнӑ куҫ хӑрпӑкӗсем, 
ачаш ҫӳхе тути чӗтрет...

Мӗн пулнӑ пирӗн Улькана?
Мӗскер ыйтасшӑн Юманран? 
Ларсан-ларсан, хуллен кӑна;
— Ан тӗлӗн,— терӗ,— эс манран...

Эсир пӗри те юратма 
пӗлместӗр пулӗ чӗререн.
Савни эп тупнӑччӗ хама, 
ҫын уйӑрчӗ пӗр-пӗринчен...

Ман ӗмӗте татаканни 
эс пултӑн. Хуҫрӑн кӑмӑла.
Савни те пулчӗ айванни—
ҫил ӑҫталла — вӑл унталла... ^

Ӗсӗклесех йӗрет хайхи, 
тутӑрӗпе куҫне шӑлать.
Чӗри варне хуйхи-суйхи 
кӗрсе вырнаҫнӑ-мӗн ш ала...

Хӗре тытса ик аллинчен 
Юман калать: «Мӗн тесшӗн эс?
Эп ҫын ҫулне хальччен пӳлмен, 
мана сан мӗншӗн ӳнкелес?»

— Эппин эс ма Кирилене 
илсе каясш ӑн колхозран?
Куҫатӑп, тет вӑл, нефть ӗҫне...
Эс илӗртетӗн пуль, Ю ман...

— Ахаль калать пуль вӑл, сӑнать, 
йӑлӑнтарасшӑн, тен, У лька ...

Шут шӑрҫинчен вӑл каччӑна 
кам унӑрма пултарӗ-ха?

— Ҫук, ҫук, шанмастӑп сӑмахна, 
У лька куҫҫулӗпех йӗрет,— 
мӗн пулнӑ-ха апла ӑна, 
мӗн-ма вӑл пӑрӑнса ҫӳрет?..

Сӑмах чӗнмерӗ тек Улька, 
тӑрса пӗр сассӑр алӑ пачӗ.
Сад айӗнчи тӑкӑрлӑка 
кӗрсе кайса куҫран ҫухалчӗ.

Кирилене хӑй килӗнче
мӗн иртенпех ятлать ват амӑш:
— Сана пула ял умӗнче 
сӑмах илтетӗп, чун ҫунтармӑш!

Ват ҫынсемпе ӗретлӗрех 
калаҫмалла. Ан кайтӑр ят.
Пӗр хӑлхунтан сӑмах кӗрет, 
тепӗринчен вӗҫсех каять.

Хут купӑсна ҫутӑличчен 
турткаласа тек ан ҫӳре.
Сан шухӑшласчӗ туй ҫинчен; 
килӗштерес нӗр-пӗр хӗре.

— Кама илес вара, анне, 
хама пӗри те савмасан? .

Кӳме кӳлсе Силпи енне 
хӗр вӑрлама каяс-им ман?

Паян вӑл ҫирӗм пиллӗкре 
Паян шӑпах ун менельник! 
Анчах ҫын ҫук кӗрекере, 
сӗтел ҫинче те ҫуккӑ ним.

—  А ш чик пӑш ать. А ҫта курка? 
Т ултар , аннеҫӗм, ан ш елле.
Ват амӑшӗ лӑрка-лӑрка
кӗрсе ҫухалчӗ тӗпеле.

— Ҫынсем те писрӗҫ вӗт санран. 
А ҫтан ю раттӑр Кӗтерне?
Эп ват пуҫпа та чухлакан 
сана вӑл мӑшӑр маррине.

— Эх, мӑшӑр мар ҫав, мӑшӑр мар. 
Эп ик кун ҫырнӑ ҫырӑва
ҫурса пӑрахрӗ чӑр та чар. 
Сӳнтерчӗ ман юратӑва.

«Тек вӑхӑтна сая ан яр»,— 
тесех каларӗ... Мӗн тӑвас?
Юман пӗтерчӗ ҫав, Н азар ...
Ҫӗр чавакан шӑши, ты ркас...

Тухса кӗрем-ха урама.
Хӗрсем пӗтмен-ха — ял тулли. 
Вӗрентӗп эп манраи кулма! 
Курам, кам пулӗ ял кулли!

Крыльца ҫине купӑссӑрах 
тухать ак хӗрнӗ Кириле.
Пуҫне кайнах хаяр сӑра— 
тӗнче халь уншӑн тӳнтерле.

Тулта ҫӗр тӗттӗм. Урамра 
ҫилпе каш-каш кашлать йӑмра.
Те сив пӑра, те ҫумӑра 
тӳпе те ҫӗр пек тӗм хура.

Ҫил тусана шӑлать ҫулпа.
Таҫта-таҫта, ял хыҫӗнче, 
такам вылять пек ш ӑрпӑкпа... 
Кӗмсӗртетет пӳрт тӑрринче...

Такамӑн тӗнкӗлти тумри 
сас пачӗ те ҫухалчӗ час.
— Ҫумасӑр ирттӗрччӗ ҫумри 
Урамалла тухса пӑхас...

Кӗтернесен кил-ҫурчӗ те, 
ҫил сассипе тӗлӗрнӗ пек, 
шӑпланнӑ. Хупӑ чӳрече.
Сад ҫуталмасть хӑй ҫутипе.

Хапха урлах пӑркаланса 
вӗҫсе иртет ҫара ҫерҫи.
— Ҫак хапхана вараласа 
тикӗтлесен, мӗн пулӗ-ши?—

Тӑп чарӑнать те Кнрнле 
ҫӗн хапхана пӑхса тӑрать:

— Ҫырсах хурас тикӗтпеле:
«Тяпук мучи,— тес,— хӗр парать!»

Хӗрӗнкӗскер, хапха умне 
пырса ҫитменччӗ — тӗттӗмрен 
такам алли Кирилене 
ярса та тытрӗ хулӗнчен.

Х ӑранӑ каччӑ шарт! сикет, 
вӑл каялла утса каять.
Кӗлте пек ҫиҫӗм ялт! ҫиҫет, 
тӳпе чаршавӗ уҫӑлать.

— Эс хуралта-и-ха вара?— 
ыйтать умрах Юман сасси.
— А сан мӗн ӗҫ пур ман ҫумра?..
— Пӗр-ик сӑмах пур каласси.

Ш ӑртланчӗ ӳсӗр Кириле:
— К алаҫ,— тет,— ав, савни пур сан. 
Хуллен-хуллен ак сирӗлет
ун мухмӑр-сухмӑрӗ пуҫран.

Юманӑн вӑйлӑ кӗлетки 
хӑратрӗ-шим ӑна пӑртак?
Асне, тен, килнӗ ӗлӗкхи...
Хӑйсем ача чух тапӑрта ,- 
ял вӗҫӗнчи ҫирӗклӗхре, 
вӗсем кӗрешнӗччӗ пӗрре...

Л ӑш т кайрӗҫ каччӑн аллнсем:
— К аҫар... Эп йӑнӑшрӑм, паллах ...

Ман менельник паян. Кичем 
пӗччен килте ларма. Ҫапла..

Атя пӗрле ларар ирччен.
Эп' пусрӑм ҫирӗм пиллӗке.
Эрехӗ пур ӗҫес тесен,
тен, пырӑн. Килӗш, ан тирке.

Юман чӗнменнине кура 
уттарчӗ вӑл хӑй ҫулӗпе. 
Ш ӑпланнӑ тӗттӗм урамра 
ташларӗ ҫумӑр ҫӗрӗпе.

ТЯП УК МУЧИ ТУЯЛАСА 
ТӐВАНКАСРАН ТУХ СА  У Т Т А РЧ Ӗ

Ҫырма енчи пахча вӗҫне 
Тяпук мучи ҫитсе тӑрсассӑн, 
шак хытрӗ, сулчӗ аллине, 
пӗр-ик хутчен сывларӗ ассӑн:

— Каллех кулаҫҫӗ Тяпукран!
Ӗнер кӑна пахчам чиперччӗ.
Паян, ав, шӑтнӑ пӑрӑхран 
нефть тухрӗ те йӑлтах пӗтерчӗ.

Пӗтерчӗ нефть ҫӗрулмине, 
пахча вӗҫне те нефть хуратрӗ.
Мӗн ӗмӗрте курманнине 
Назар ачи мана кӑтартрӗ,

Илтмест ҫав вышка Тяпука.
Мучи пушшех те хурланать.
Ҫул ҫуммӗн ӳснӗ курӑка  
пӑхсан та тикӗт курӑн ать.

Саркаланса, карталанса 
ун хурӗсем килеҫҫӗ йышлӑн— 
те тикӗтлӗ шыва чӑмса 
вараланса^пӗтсех-ха ишнӗ,

те юрнех нефть хуранне 
кӗрет айван хур-кӑвакал!
Каплах пулсан, хур тукмакне 
тутанаймастпӑр пуль кӑҫал.

Тӳсейӗп-ши ҫак мӑшкӑла?
А ҫ т а н •капла тӑвай ӑл  пурнӑҫ?
Ҫак пахчари нефте пула 
хурт-хӑмӑрсем тата мӗн курчӗҫ?.

Ав, кӳршӗри ялтах аван 
пурнаҫҫӗ манӑн ик тӑван.
Ҫак таранччен унта пулман 
Тяпук пек сӑтӑр куракан.

Куҫса каяс ҫав колхоза, 
вӗсем шыраҫҫӗ, тет, утарҫӑ... 
...Т япук мучи туяласа 
Тӑваикасран тухса уттарчӗ.

Ҫӳл ту ҫине ларса канас 
тесе хыҫа пӑхсан, курать;

ҫуралнӑ ялӗ — Тӑвапкас 
утрав пекех хыҫа юлать.

Сӑнать Тяпук йӗри-тавра 
шывланнӑ ватӑ куҫӗпе.
Пит йывӑр-ҫке ватӑлӑхра 
сывпуллашма тӑван ҫӗрпе.

Вӑл астӑвать ачаранпах: 
ҫак чӑтлӑх сӗм вӑрман ҫинчен 
ҫӳретчӗ тӗрлӗрен юмах 
Тӑванкасра мӗн ӗлӗкрен.

Ҫын ҫӳремен вар ӗнтӗ халь 
тӑрать таҫтан янӑраса— 
унта хываҫҫӗ ҫул-асфальт 
Райцентртан Тӑванкаса.

Мӗнле ҫеҫ пулӗ ку ҫӗршыв 
килес ҫулсен ытамӗнче; 
Тяпук мучи курайӗ-ши 
ӑна хӑй ват ӗмӗрӗнче?

Шутларӗ те пӗччен мучи 
мӗнпуррине аса илсе, 
хуллен-хуллен ун куҫ шӑрҫи 
тӗтреленет куҫҫулленсе.

Кам курнӑ-ши ку таранччен 
Тяпук мучи макӑрнине?
Вӑл юратман час йӗрекен 
шывланчӑк, нӳрӗ чунсене.



Ҫапах та чӗрӗ ҫын чӗри 
чул пек хытса лармасть иккен. 
Тен, хурланма та пӗлтӗр-и 
хавасланмашкӑн пӗлекен!

Ярӑнтарса ту хӗррипе 
«Москвич» килет—хӑй ҫил-тӑман. 
Пит йывӑр шухӑш пуснипе 
мучи ӑна асӑрхаман.

Машинӑран тухать Н азар, 
тусӗ патне утса пырать,
Тяпук унпа пуплесшӗн мар— 
темле кумкка пӳлет пыра.

— Эп каҫармастӑп,— тет Т япук,— 
аркатрӑр манӑн йӑвана.
Хӑв ҫулупах кай, тикӗт пух, 
эп те утам кана-кана.

■С,амант чӗнмерӗҫ иккӗш те.
Лере машина кӑшкӑртать.
Хай Н азара кӗте-кӗте 
шофер ӗшеннӗ — васцатать.

Турткалана-турткаланах 
машинӑна Тяпук та ларчӗ.
— Эп ҫулшӑн тӳлӗп,— тет, чӑнах 
енчӗкӗнчен укҫа кӑларчӗ.

— Ҫитет, Тяпук, ан сӳткелен, 
укҫусене пытар та чнк!—

Т у  айӗнчи ял курниччен 
тек калаҫмарӗҫ ик старик..

Пӗр ярӑнса анаталла 
машина кайрӗ йӑр та яр.
Тяпук ҫул тытнӑ ял урлах 
хӑй хулине васкать Назар.

Ял вӗҫӗнче анать Тяпук.
— Тавах,— тет,— ҫитрӗмӗр чипер. 
Машина хӑвӑрт иртнӗ чух 
ним сассӑрах юлать кӗпер.

Тем пулнӑ пек шӑпах урам. 
Тӑванӗсем килте пулмарӗҫ.
Те юриех ват Тяпукран 
тарса пытанчӗҫ, курӑнмарсҫ...

Клубра пуху пырать иккен. 
Ял халӑхӗ пурте клубра. 
Ҫитес кунхи ӗҫсем ҫинчен 
хӗрсех пуплеҫҫӗ пухура.

Ҫын куҫ умне курӑниччен 
Тяпук якатрӗ сухалне.
Хура сӑран атти ҫинчен 
Ш ӑлса тасатрӗ тусанне.

Кунта кӗме хал ҫитнӗ ун... 
Кӗрсе пӑхас, итлес пӑртак.

Малта ларагь президиум. 
Итлеҫҫӗ пурте шӑпӑртах.

Сӑмах калать пӗр ҫамрӑкскер 
клуб пӳлӗмне янӑратса:
— Пӗр колхоза пӗрлештерер 
хамӑр ялпа Тӑванкаса!

— Пӗлмен ял мар. Хӑҫантанпа 
пӗрле пурнатпӑр, кӳршӗлле!.. . 
Вырӑнтанах М архва аппа 
сӑмах калать:— Пӗрлешмелле!

Тепри тухать сӗтел умне, 
ҫынсем ҫине пӑхать, унтан 
(хӑй хут ҫине мӗн каласне 
ҫырсах вӑл хунӑ манасран):

— Ак эп колхозӑн тимӗрҫи, 
Асталӑхӑм ҫитмест пулас, 
Хальччен ютран тытмарӗҫ-и 
тимӗрҫсене ик хут хакла?

Тӑванкасри тимӗрҫсене 
епле хӑйса тиркемелле?
Вӗсем пулсан, ремонт ӗҫне 
эпир тахҫан пӗтермелле.

Выльӑхсене ҫитмест внте, 
чӑх-чӗп ҫннчен сӑмах хускатӑр! 
Вӑрманӗ пур, проекчӗ те... 
Платниксене вара кам патӑр?

— Аплн апла та-ха, Ваҫук,— 
тет пӗр хӗрарӑм хыҫалтан,—
Те килӗшеҫҫӗ-ха, те ҫук 
Тӑвтнкассем, пӗлес малтан.

Вӗсен ҫаранӗсем аван, 
пӑлан пек фермӑ ӗнисем...
Хӗл кунӗнче те сӗт-ҫуран 
пӗр татӑлса курман вӗсем.

Аван та пулӗччӗ, эхер, 
Тӑванкаспа пӗр колхозра.
Ман шухӑш ҫавӑ; пӗрлешер! 
Колхозӑн вӑйӗ — ушкӑнра.

Сӗтел умне тухать пахчаҫӑ, 
сухалӗ унӑн кӗреҫе.
Районӗпех ӑна мухтаҪҫӗ 
вӑл юратса тӑвать ӗҫе.

Ун пахчинче ӳсет хӑярӗ, 
Купӑстисем те пӑт таран. 
Пӗкӗлмери колхоз пасарӗ 
уи ҫимӗҫне сахал курман.

Мучи тухса тӑрать мала:
— Сӑмахӑмсем,— тет,— ман кӗске. 
Колхоз пӗчӗккине пула 
ытла аран утатпӑр-ҫке.

Пӗр пысӑклатнӑ колхозра 
эп Украинӑра хам пултӑм.

Вссем кӗске ҫеҫ вӑхӑтра 
юсаннӑ, тунӑ пысӑк утӑм.

Аста вӗсем ҫӗр ӗҫӗнче.
Ҫулсеренех акаҫҫӗ курӑк. 
Кӑпӑшланать ҫӗр ҫеп-ҫемҫе, 
ун пек тӑпра курман эп урӑх.

Сад пахчинче улми-ҫырли 
вӗсен мӗн чухлӗ-тӗр, кам пӗлӗ. 
Выльӑхсем те мӗн тӗрли, 
миҫе йышши-ха! кур та тӗлӗн!

Машинӑпах апат туртаҫҫӗ, 
машинӑпах шӑвармалла, 
машинӑпах ӗне сӑваҫҫӗ— 
пирте те пулмалла ҫапла.

Мӗнле пуяҫҫӗ-ха вӗсем?
Аҫтан ун чухлӗ килтӗр пурлӑх? 
Нумай пулмасть-ха ҫыниисем 
пурӑнкаланӑ ҫуклӑ-пурлӑ...

Вӗсен колхозӗсем шултра, 
кашнин ҫӗр пысӑк, шыв, ҫаран... 
Пӗрлешнинче усси пурах, 
ҫук, ӳпкелешмӗр нихӑҫан.

Тахӑш йӑслать ав хыҫалта:
—  Кам тумалла ака-сӳре?..
Ялта хӗрарӑм шӑкӑртах, 
арҫыннисем — начальникре...

Ҫав пурлӑ-ҫуклӑ ҫынпала 
ӗҫе епле тытӑнмалла?
Те выльӑхне ӗрчетмелле, 
те анине ҫемҫетмелле?

— Ик лашана шӑп пӗр урхалӑх— 
тата тепри сиксе тӑрать,— 
Комбайнсене кӗрсе тухмалӑх, 
уй-хир ҫук пӗчӗк колхозра! .

Хӑй малаллах калать пахчаҫӑ:
— Ҫкмӗҫ пахчи, колхоз утарӗ— 
Кашни ялтах ҫавна тӑвасчӗ.— 
Пысӑк колхоз пулсан, пултарӗ!.

Клубра пур халӑх шав тӑвать 
алӑсене ҫупа-ҫупа,
Сасартӑк темӗнле хӑват 
ҫунатлантарчӗ Тяпука.

Кӗрсе тӑрать Тяпук клуба:
— Мана та парӑр-ха сӑмах!— 
Пӑхать пур халӑх, шур упа 
вӗсен умне курӑннӑнах.

Ак пуху пуҫлӑхӗ Хветте 
(вӑл хӑйД ҫне пӗлсе тӑвать) 
йӗс шӑнкӑравне янтратрӗ те 
пусарчӗ пӗтӗм шӑв-шава.

Уполномоченнӑй пекех 
Тяпук мала тухса тӑрать.

Сӑран аттн, инкек тӗлнех, 
ҫатӑртатать ик урара.

Умне вӑл шурӑ хут хумарӗ, 
сыпмарӗ шыв та пӗр ҫӑвар, 
анчах сӑмах кала пуҫларӗ— 
пӗр никамран та катӑк мар.

— Тӑванӑмсем, савӑнӑҫа 
мӗнле калам-шн, тупата!
Ват чӗреме пӗрех уҫса 
кӑтартӑттӑмччӗ умӑрта...

Эп сирӗнпе-мӗн, тахҫаиах 
ӗҫлесшӗн кӑмӑл тунӑччӗ.
Айван мар-и! Пефть тухсӑнах 
колхоз пӗтессӗн туйӑнчӗ.

Колхозӗ пултӑр аслӑрах, 
пӗрлештерер-ха ик яла.
Хӑш вӗллере йыш пысӑкрах, 
унтан пыл илӗн пӑтпала!

„ҪӲЛ Т У  ҪИНЧБ, ҪАРАН ҪИНЧЕ, 
Ҫ А РРА Н  ҪӲРЕССӖМ  К И Л ЕТ..,“

Тӑванкаса райцентртан 
Телефонпа райком чӗнет.
— Алло!
— Алло?
Итлет Ю ман,—-

' хӑй трубкине вӗрсе илет.

— Ҫапла-ха, 
секретарь юлташ,
ӗҫ вӗҫленсе килет, аван.
Ик вышкӑра пӗтет монтаж, 
вӗсем те* тытӑнӗҫ ыран.

Маҫтӑрсене мӗн калама,— 
Ишимбайри паттӑрсемех!
Турбинӑпа пӑралама 
пуҫласшӑн иккӗш те тӳрех.

Хӑвӑртланать ӗҫ. Уявччен 
виҫ скважина паратпӑрах. 
Хваттер?.. Пире хваттер енчен 
колхоз пит пулӑшать. Тавах!..

Ҫакать те трубкӑна Юман, \  
тухать бригада будкинчен.
Хӑпарчӗ тӗтӗм ҫырмаран...
И р... Сывлӑм шывӗ — ҫут мерчен.

Правленире — бригаднрсем, 
кунтах ак килнӗ агитатор...
— Вырма тухатпӑр, юлташсем, 
хальхи пӗр кун— пӗр ҫул тӑранттӑр!

Комбайн патне — вунвиҫ лаш а,— 
ӑсатрӑн-и, Тарас пичче?
— Ирех вӗҫтерчӗҫ.
— Ы раша
ан тӑккалаччӑр ҫул ҫинче.

Йӗтем ҫнне шыв пичӗки 
леҫме ан ман эс те, Хӗветӗр. 
Яшка хуранӗ — пысӑкки 
кӑнтӑрлана хирте вӗретӗр.

Правленире ӗҫ ҫук паян, 
эс, Кириле, хирте тарла.
Ҫӗн сӑмахсем ил пуштӑран, 
ҫынсем вулаччӑр кӑнтӑрла.

Хир хумӗпе ҫӗкленнӗ пек 
шӑваҫҫӗ пӗлӗтсем катраммӑн.
Ҫак ирӗкре таса ҫилпе 
епле вара ҫӳҫе турамӑн?..

Те сывлӑшех ҫапла юрлать, 
те кайӑксем, те хурт-кӑпшанкӑ. 
Чӗриклетет, вӗҫет, шавлать— 
уй-хир уявӗ мар-ши ҫакӑ!?

Туй шавӗпе янранӑ пек 
илтӗнекен хаваслӑхра 
мӗнпур уй-хир анлӑшӗпех 
колхоз ырашӗ сап-сарах.

Ҫула пытарнӑ ылттӑн хум, 
варсем те хум айнех пытаннӑ. 
Хирте виҫ хурӑн — чаплӑ тум 
тумланнӑ арӑмсем пек танлӑ...

Машинӑпа ыраш выраҫҫӗ 
Кирилепе пӗрле Улька. 
Хӗрарӑмсем кӗлте ҫыхаҫҫӗ, 
ырлаҫҫӗ икӗ ҫамрӑка;

У лька лаша тытса пырать, 
леш пӑрахать-мӗн вырӑнне,
Тем чул калас сӑмах юлать 
хирте хӗрӳ ӗҫ пур чухне.

— Ывӑнтармасть-и, Кириле?
— Ҫук, вӑл нимех те мар, Улька. 
Пӗрле каятпӑр-и киле?..
— Чим, курӑпӑр. Каҫ пултӑр-ха.

— Атя, Улька, пӗрле юрлар... 
час ҫитӗ кӗтнӗ кӗркунне...
— Вара мӗскер?..
— Инмех те мар...
Саватӑп савӑк куҫсене...

Кӗрлет машнна. Хыҫала 
ҫӗклем-ҫӗклем ыраш юлать.
Хӑй те сисмест, юрла-юрла 
Улька хӑй шухӑшне калать;

«Ҫӳл ту ҫннче, ҫаран ҫинче, 
Ҫарран ҫӳрессӗм килет.
Саватӑн-и, савмастӑн-и—
Ҫавна пӗлессӗм килет...»

Йӗтем ҫинче ҫапаҫҫӗ авӑн.
Хӗрсен юрри вӗҫет ҫилпе;

«Ап авӑн, шӗшкӗ, ай, ан авӑн 
кӑштах лӗп ҫилӗ вӗрнипе!..»

Нефтяниксем бригадипех 
паян ӗҫлеҫҫӗ колхозра.
Кашни кӗлте халь ылттӑн пек, 
нуҫтармалла ӑна часрах.

Кӗлте парса тӑрать Юман.
Ҫӗн молотилка кӗр-кӗрлет.
Тяпук мучи, ав, утартан 
караслӑ пыл йӑтса кнлет.

Ун кӑмӑлӗ темле халь уҫӑ, 
утать хӑй ҫӑмӑл, такӑнмасть. 
Куҫлӑхсӑрах курать-мӗн куҫӗ— 
ялах вӑл юлчӗ пурӑнма!

Хӗрсем те тырӑ сӑвӑраҫҫӗ, 
унтах ун хӗрӗ Кӗтерне. 
Каса-каса ҫӗн пыл карасӗ 
парас килет ҫав кашнине.

Кӗтернене вӑл кӑчӑк туртрӗ:
— С ӑй л а-х а ,- терӗ, —лешсене. 
Ҫак сехетрен ман ҫиллӗм-мурӗ .! 
ҫухалтӑрах ҫӑва тӗпне.

Юман ӗҫленӗ хушӑрах 
кулса пуҫ тайрӗ Тяпука. 
Асӑнас мар ӗнтӗ вӑрах 
хушӑ.мӑрти пура-ҫука.

Кӗтернепе Юман ларса 
тутанчӗҫ пыл пӗр чашӑкран.
Пыл чашӑкӗ ӑшне сӑпса 
вӗҫсе кӗрсе ӳкет таҫтан.

— Кирилене санӑн пӗрфе 
илӗртсерех сӑмах каласчӗ!—
Йӑл кулчӗ хӗр. Тата тепре, 
тата тепре ҫеҫ култарасчӗ!

— Ҫукпа текех ан кӳлешсем,— 
тесе хӗр усрӗ те пуҫне, 
кайран, куҫпа куҫ пӗрлешсен, 
савни ӑнланчӗ савнине.

ТЕЛ ЕЙ  СИРЕ ТӐВАНКАССЕМ  
ЭСИ Р Х А Л Ь ПӖР ПЫ СӐК Й Ы Ш РА

Кӗр ҫитрӗ — ылттӑн кӗркунне.
Вӑрман ҫинче — кӑвар хӗлхем... 
Карталапса ҫуркуннене 
илме каяҫҫӗ тӑрнасем.

Вӗт ҫумӑр хыҫҫӑн кӑмпара 
ҫӳреҫҫӗ пирӗн инкесем.
Кӗтӳ анмасть халь тапӑра...
Саралчӗҫ ешӗл сукмаксем...

Тырра пуҫтарнӑ уй-хиртен, 
тӑваҫҫӗ тракторсем ҫӗртме.
Тӑванкасри ҫынсем ӗҫчеп, 
пуҫларӗҫ хӗллене кӗтме.

Кашнин кил-ҫурчӗ ӑшӑ, ҫутӑ... 
Килес кунсемшӗн ан хӑра,
Тату, илемлӗ, ырӑ, тутӑ 
халь пурнӑҫ пӗр пысӑк йышра.

Пӗр эрнерен ҫитет уяв! 
Вуник киле туй кӗмелле. 
Тӑванкасра ҫӳрет йы храв- 
авланмалла, тет, Кириле.

Паян ялта мӗн иртенпех 
каҫ пуласса кӗтме пуҫларӗҫ. 
Тӗттӗмленсен, ҫемйисемпех 
Тяпукӑн пахчине васкарӗҫ.

Тяпук мучи мӑнкӑмӑллӑн 
ҫӳрет, тин тупнӑн канӑҫа;
— Нефть тупасси пит ҫӑмӑл-им? 
Вӑл тикӗт мар вӗт... ылттӑн ҫав!

Пӑхса илет куҫ хӳрипе 
хӑй юлташне — ват Н азара.
Ял халӑхӗ хурт-хӑмӑр пек 
пуҫтарӑннӑ Н азар тавра.

Н азар курмасть-ха Тяпука, 
шӗлепкине хывса вӑл тытнӑ. 
Йӗри-тавра пӑха-пӑха 
тем калаҫать хӑюллӑн, хыттӑн.

130



Итлер-ха унӑн сӑмахне,
— П аян епле ҫӗмӗрттерет:
— П аян кунта нефть тухнине 
мӗнпур ҫӗршывӑмӑр пӗлет.

Телей сире, Тӑванкассем! 
Ҫӑкӑр ан татӑдтӑр умран, 
тулли пулччӑр пыл каткисем, 
«хура ылттӑн» тухтӑр пуян!

...К аҫ пулчӗ, лӑпкӑ-лӑпкӑ каҫ. 
Ҫӗр айӗнчен нефтьпе пӗрле 
тухать пӑрӑхсем тӑрӑх газ, 
ҫавна паян каҫ чӗртмелле.

*
Сехет ҫитсессӗн саккӑра, 
шӑпланчӗ шӳт, сӑмах е кулӑ. 
П ӑрӑх тӑрне ҫак вӑхӑтра 
ҫӗкленчӗ пысӑк-пысӑк ҫулӑм. 
Ҫурхи шыв татнӑн пӗвеие 
вара никам хушмасӑрах 
ҫынсем хӑйсем тӗлӗннипе 
пин-пин саспа ҫухӑрашсах 
шавла пуҫларӗҫ... Ал ҫупни, 
пӗр-пӗринпе ыталашни, 
ҫӗкленчӗ тинӗс евӗр шав, 
туй темелле, ҫурхи уяв!

Ҫап ҫутӑ пулчӗ таврара.
Ялав пек ҫулӑмланчӗ вучӗ.
Ун ҫутинче, ҫак уявра 
юлташпала юлташ тӗл пулчӗҫ.

Н азар йӑл кулчӗ те, Тяпук 
кӑштах именчӗ, алӑ пачӗ:
— Кур: хулари пекех ку чух— 
ман пахчара та нефть тупаҫҫӗ!

...Акатуйри ҫӗн тутӑр пек, 
ҫап-ҫутӑ факел раркӑшать. 
Каҫма ҫинче сар хӗрӗпе 
сар каччӑ ӑшшӑн калаҫать.

Ҫӳҫеллӗ тутӑр пуҫӗнчен 
хӗр салтрӗ, пачӗ каччине, 
ӳссе ҫитсе хӗр пуличчен 
уявсенче ҫеҫ ҫыхнине.

— Ман чӗрери юратӑва 
эс йышӑнсассӑн, юратсан, 
пӗрне-пӗри тупа тӑвар,— 
Кӗтернене калать Юман.

—  Нихҫан ан сӳнтӗр юрату, 
ҫак факел пек ҫутаттӑр, ҫунтӑр! 
Чӑн пурнӑҫ ҫулӗ — аслӑ ту— 
Пӗрле утмашкӑн ҫӑмӑл пултӑр!

...Кӗрлет нефть факелӗ. У нра— 
пӑрахут сасси — хум каснӑ сас. 
Умри хума ҫура-ҫура 
мала ишет пек Тӑваикас.



САЛТАК КАЛАВӖ

...Васкатчӗ пуйӑс Мускаврам 
Ӗпхӗвелле, тухӑҫалла.
Вӗҫе-вӗҫӗн уй-хир, вӑрман 
Юхса юлатчӗҫ хыҫала.

Пӗр вагонра, пӗр купере 
манпа пӗрле килет салтак.
Час-час туртать. Минутсерен 
М ахорка енчӗкне салтать.

I
Ун чӗрӗ куҫӗ сеп-сенкер, 
пӑхать вӑл ҫамрӑк каччӑ пек. 
Ҫӳҫне кӑпа темле хӗн-терт 
шуратнӑ, лекнӗ хаччипе.

Ҫамки ҫинчи пусмаллӑ карт 
Ир палӑрман-тӑр ахальтен.
Ҫынни йӑваш, тем пек юмарт— 
хӗн курнипех ҫапла пуль, тен.

Сӑй кӑларать кутамкинчен;
— К у кучченеҫ,— тет,— ку салам.

саиланарах тиркемесен.
Кӑмӑл турамӗ — пӗр турам ...

Салтакӑн сӑйӗ сухари 
шыва чиксессӗн исленет, 
тӑван килти кӑмакари 
темле сӑнран та ирттерет.

Салтак нумай сӑмахламасть, 
хӑй пӑрӑнать калаҫуран. 
Хулпуҫҫисем ун пӗр хӑлаҫ— 
чӳречене хуплать тӑрсан.

Вӑл пулнӑ, тен, кӗрешекен 
ҫак вӑрҫӑччен — ӑҫтан пӗлес? 
Куратӑн халӗ, ӗненен: 
хӑрах ури тӗпрен — протез.

Пӗр станцӑна ҫитес чухне 
ҫӗрлеччӗ. Кантӑк хуп-хург^. 
Пассажирсен ыр канлӗхне 
лӑпкатчӗ ыйхӑ вагонра.

Ҫывӑратчӗҫ пурте— кам мӗнле; 
ларни — ларса, выртни—выртса. 
ҫын ҫывӑрни айккинелле 
пӑрса ямасть-ҫке пуйӑса!

Пуҫ айӗнчи хутаҫҫине 
ыталаса ҫыврать пӗри. 
Анӑрашать тем каҫхине 
тӑнне ҫухатнӑ ӳсӗрри.

Пуҫа ҫӗклерӗм те, салтак 
ларать-ха кантӑк умӗнче.
Каллех вӑл енчӗкне салтать, 
кӑвар сӳнмен чӗлӗмӗнче.

— Ма ҫывӑрмастӑн. Ҫывӑр, кан,— 
канма сӗнетӗп эп ӑна.
— Эп иртрӗм,—тет,—хам станнӑран, 
хыҫа вӑл юлчӗ халь кӑна.

Салху вӑл халӗ, нит салху, 
сасси те лӑпкӑ, урӑхла.
— Унта-им сан тӑван салу?
— У нта... Ю лмарӑм эп яла ...

Ч ӗре ҫунать, курас килет 
тӑван, юратнӑ кӗтесе.
Пырса халь кӗрӗттӗм киле •
«Авап-и! Таврӑнтӑм», тесе.

Эп утӑттӑмччӗ ҫурранах 
пин ҫухрӑмӑ киле тесен, _  
анчах тин сӳннӗ сӳрана 
ма ҫунтарас-ха ҫӗнӗрен?

Салтак чӗнмерӗ пӗр самант, 
вӑл ларчӗ каннӑ пек чнре.
— Эп пӗчӗк айӑп та туман, 
хӑйса кам уйӑрчӗ пире?
«

Ма уйрӑлтӑм эп ҫемьерен 
ун телейне курмасӑрах?

Мана халь ҫук-тӑр кӗтекен— 
Эп юлтӑм мӑшӑрсӑр — хӑрах.

Салтак, чӗри ҫемҫелнипе, 
сисмерӗ хӑй те мӗншӗнне— 
кив кӗнеке вуланӑ пек, 
астурӗ иртнӗ кун-ҫулне.

Чӗре ҫинчи хуйха-суйха 
ҫынпа пӑртакҫӑ- уйӑрсан, 
ҫӑмӑлланать вӑхӑтлӑха 
тӳрленейми асап-суран.'

Ун вӑрӑм калавне илтсен, 
хальччен пирус тӳртман этем, 
чӑнах, салтак енчӗкӗнчен 
туртасшӑн пултӑм эпӗ те.

•

Итлерӗм эп ӑна, йӑлтах 
манса кайса хам ӑҫтине. 
Самант куҫне хупса, салтак 
ҫапла пуҫларӗ калавне.

Телей пур чух-ҫке чухламастпӑр 
ун виҫине, хакне-мӗнне.
Аван пурнаттӑмӑр чамасӑр 
кӗтсе татах та ыррине.

Ҫапла-ҫке вӑл этем йӑлийӗ— 
мӗн виличчен таҫта васкать.

Анаталли те, тӑвалли те 
ирте-ирте хыҫа юлать.

Анчах та уйрӑм паллӑ вырӑн 
Пулать кашнин кун-ҫулӗнче, 
хутран-ситрен сӑваплӑн, ыррӑн 
аса илме куҫҫулленсе.

Лвланнӑ чух вунтӑххӑртаччӗ. 
Мана пӳрни, калам-н, кам? 
Сире ма кирлӗ унӑн ячӗ?
Ятне манасшӑн ӗнтӗ хам ...

Пӗлместӗп, вӑл мӗнпе астарнӑ, 
Мӗнпе вӑл килӗшнӗ мана? 
Хитреччӗ ҫав. Ӗҫре хастарлӑ. 
Ман ӗмӗт пулнӑ вӑл кӑна.

Карти-карти хӗрсем тухатчӗҫ— 
пӗвеленетчӗ ҫур урам.
Вӑл тухмасан (те вӑл тухатнӑ!) 
-умра ман ҫукчӗ. пек никам.

Куҫ умӗнче пӗр вӑл кӑначчӗ 
ӑҫта кайсан та, мӗн тусан...
Эп хам та пулнӑ харсӑр каччӑ, 
хӗрсем пӑхман-и ман куҫран?..

Ҫук, ҫук, ку питӗ тӑнлӑскерччӗ, 
юратӑвне сапаламан.
Ман юрату ӑна ҫӗнтерчӗ,

•аттен кил-ҫурчӗ, шур чӑлан...

СавмасӑраХ качча кам тухтӑр? 
(Савмасӑр- тухнисем сайра).
Туй умӗн панӑ пурҫӑн тутӑр— 
хӗр тутӑрӗ халь ҫук манра...

Юмахри пек шӑвать-мӗн пурнӑҫ 
малтанхи ҫул та хыҫҫӑнах, 
Кил-ҫурчӗ пултӑр ҫуклӑ-пурлӑ, 
ҫапах вӑл ырӑ ҫӗн-ҫынна.

Эпир пурнаттӑмӑр пит лайӑх 
ӗҫсе-ҫисе пӗр чашӑкран. 
Пурна-киле ак пӗчӗк кайӑк 
ҫуралчӗ шӑп ҫулталӑкран.,

Ман урттӑш-йывӑҫ пурччӗ селӗм 
юри ҫӗн сиктӗрме тума.
Сӑпка ҫакса сиктереймерӗм 
пӗртен-пӗрех ывӑлӑма.

Ятне хуманччӗ-ха. Кӗтеттӗм 
эп аякри тӑванӑма.
Кӗрекере ят хурӑп, теттӗм, 
кирлех-ҫке кумӗпе кумма!

А нчах... пӗлетӗн ху, тӑванӑм, 
мӗн пулчӗ хӗрӗх пӗрмӗш ҫул... 
Паянхи пек эп астӑватӑп, 
каларӑм арӑма: сыв пул.

Ҫӑмӑллансан тӑманччӗ халӗ 
тӗрекленсе ура ҫине.

Пурах-тӑр' ывӑл ӑрӑскалс, 
ҫухатмӗ ывлӑм ашшӗне.
Ӑшра хыпса ҫунатчӗ ҫулӑм, 
выртса чуптурӑм ывӑла.
Вӑл мӗн ӑнлантӑр, ман ҫур чунӑм, 
ЛнлЗнасси чун — малалла.

Хапха умне килсе кӑкартӑм 
ҫунатлӑ турӑ ӑйӑра.
Ы р кӑвакарчӑнӑмҫӑм — арӑм 
йӗрсе йӗпетрӗ кӑкӑра,.

Куҫ умӗнче ял тӗтреленчӗ.
Эп тухрӑм та урамалла, 
ҫавраҫилпе тусан ҫӗкленчӗ 
арпаштарса каяс ҫула.

Урамӗсем-ҫке кукӑр-макӑр, 
кукрисерен улма шӑрши...
Ш ӑла ҫыртса куҫҫуль тӑкмасӑр 
ма уйрӑлмашкӑн йывӑр-ши?..

Мӗн каласси?.. Лавсем ӑсанчӗҫ... 
ыр ҫын кайсан, ят юлтӑрах!
Каллех килм е'пулсан  та—шанчӑк, 
кӗтекене кӗтме вӑрах.

Ҫапла ӑсантӑмӑр, тӑванӑм.
Эс ху та курнӑ уйрӑлса...
Вара салтӑк ман темӗн маннӑн 
пӑртакҫӑ ларчӗ шӑпланса.

Ункӑланса саланчӗ тӗтӗм. 
Салтак, ма чарӑнтӑн? К ала. 
Чӳречере ҫаплах пӑч тӗттӗм, 
васкать-ха пунӑс малалла.

Салтак пулман арҫын сахалччӗ 
хӗрсем тумланчӗҫ арҫынла. 
Нумяйӑшӗ вутра ҫухалчӗҫ,
Ҫунатчӗ ял, ҫунать хула...

Анӑҫалла эш р утатпӑр, 
тухӑҫалла та ҫын утать.
— Ӑҫтан эсир, ӑҫта каятӑр?— 
эпир ыйтмастпӑр, ҫил ыйтать.

Утать ватти-вӗтти, хӗрарӑм...
Ҫул тӑршшӗпе тусан юпи.
Пин ҫын куҫать... Мӗнле-ха чарӑп? 
Ҫапла иккен этем шӑпи.

Ҫӗр чӗтренет малта сивлеккӗн, 
выртать мӗн ҫулӑмӑр унта.
Мӗн пуласса малтан пӗлме хӗн, 
анчах кӗретпӗрех вутта.

Тӑван ҫӗршывшӑн, ҫӗр-аннешӗн!— 
тесе утать кашни салтак. 
Йӗри-тавра ҫаран ем-ешӗл, 
манӑн ҫӗршывӑм — хы ҫалта...

Умра тӑшман. Утмастпӑр урӑх. 
Халь ҫапӑҫар, вӑя виҫер.
Ма тутӑхнӑ-ши ешӗл курӑк? ■ 
Юнпа хӗрелнӗ вӑл ӗнер.

Ҫӗре чавса выртатпӑр пурте, 
пӗр утӑм та чакма хушман. 
Кӗтмен ҫӗртен пире час курчӗ 
ҫӳлтен вӗҫсе килсе тӑшман.

Ак мӑйракаллӑ нӑрӑсем пек 
танксем тухаҫҫӗ айлӑма.
Тӑшман валли ман пур пӗремӗк— 
ик-виҫ граната — сӑйлама.

Танк хыҫӗнче фрицсем чупаҫҫӗ, 
чупаҫҫӗ пирӗн ҫӗр ҫинче.
Ҫӳлтен вӗри тӑхлан сапаҫҫӗ 
«мессершмитсем» пуҫ тӑрринче.

Хӗрӳ хӗвел, пушар пек, ҫутӑ. 
Снаряд кӑшлать умри сӑрта.
Эх, ҫӗр-аннеҫӗм! Эх, пехота, 
винтовкуна хыт чӑмӑрта.

Тӗллетӗп те перетӗп. Ӳ^крӗ.
Шик тарчӗ манӑн таҫталла.
Пеме пӗлетӗп-мӗн тӳп-тӳрӗ.
Ан ывӑн. Ӗлкӗр. Авӑрла.

'Тарланине сисместӗп. Ш ӑрӑх. 
Йӑмӑхтарать куҫа тӑвар.

Танксем килеҫ. Траншея тӑрӑх 
приказ: ан чак эс, ху чарар!

Танк иртсе кайрӗ. Вӑранатӑп 
самант хытса тӑнӑ ҫӗртен.
Танк хыҫнелле ик-виҫ граната 
вӑркӑнтарап ура ҫинчен.

Ахлатрӗ танк. Ҫӗкленчӗ ҫулӑм. 
Мана пуҫран кӗҫ ҫапрӗ тем. 
Куҫ-пуҫ хуралчӗ. Хумлӑн-хумлӑн 
саланчӗҫ хӗрлӗ ункӑсем...

Мӗн чухлӗ выртнӑ — кам шутланӑ? 
Пӑхатӑп та тӑна кӗрсен:
Юнпа хӗрелнӗ, хытнӑ ҫанӑ... 
Куҫсем кураҫҫӗ — эп вилмен.

Хусканаймасть-ҫке сылтӑм аллӑм, 
вӑл ыратать, вӑл хамӑн мар.
Ӗҫес килет, юлман вӑй-халӑмг. 
Туятӑп эп: ӗҫсем иачар.

Таҫта хыҫра перкелешеҫҫӗ 
халь тунӑсем сайра хутра.
Ҫӳлте шур пӗлӗтсем ишеҫҫӗ 
пулман пек вӑрҫӑ таврара.

Снаряд хуранӗнче выртатӑп. 
Пӗччен-шим эп ҫара хирте.
Ҫумра ман ҫӑкӑр пур пӗр татӑк. 
Винтовка, ав, выртать ҫӗрте,-

М ахорка пур кӑшгах туртмалӑх, 
шыв юлнӑ флягӑра пӑртак. 
Хускансанах сурать-ҫке алӑ. 
Тӳсес. Тӳсес ҫыхмасӑр та...

Вӑрманалла шуса тарасчӗ. 
Пирӗннисем манран инҫе. 
Унта-кунта танксем тӑраҫҫӗ— 
пӑрланнӑ пек ҫу кунӗнче.

Пӗр грузовик выртать хӑяккӑн, 
салтакӗ ӳкнӗ месерле.
Умри вӑрман — ҫур ҫухрӑм яхӑн, 
унта шуса ман ҫитмелле.

Пуҫ ҫаврӑнать. Ш умашкӑн йывӑр. 
Кама-ха ҫӑмӑл вӑрҫӑра?
Тӳс, чунӑм, вилӗме ан йыхӑр, 
пурах-тӑр ҫӑлӑнӑҫ — шыра.

Ы тла хуллен шӑватӑп, ахӑр, - 
те вӑрманех манран тарать? 
Выртатӑп вилнӗн, сывламасӑр, 
Пилоткӑпа шӑлап тара.

Ҫулпа вӗҫсех иртет машина, 
ман ҫннелле вӗҫет тусан.
Иртсе каять. Курмарӗҫ-ши-мӗн? 
Чӑнах, телей пурах-шим ман?..

Каллех шӑватӑп, хӑтарассӑн 
вӑрман мана пур нушаран.

Выртса вилмешкӗн шутламастӑн— 
чӗре тапсассӑн, куҫ курсан.

Ак умӑмрах ҫап-ҫамрӑк хурӑн— 
те хирӗҫ тухрӗ салтака.
Ярапине тытса чуптурӑм, 
туймарӑм, путрӑм ыйӑха...

Мана выртма ҫемҫеччӗ курӑк, 
ыратнине-мӗнне туйман.
Каллех айа пек, хир-хир урлӑ 
чупатӑп пек ҫарауран.

Куҫ умӗнче аннен мӗлкийӗ 
вилсен пытарнӑ кӗпипе.
Вӑл тем каласшӑн, темӗн кирлӗ, 
темме ун куҫӗсем йӗпе...

Пӗр тӗлӗкре мӗн ҫеҫ курмарӑм: 
ят хутӑм пек хам ывӑла. 
Савӑннипе ман савнӑ арӑм 
ташлать пек тем юрла-юрла.

Урӑй каштийӗ шӑтӑртатрӗ, 
ман арӑм мар, такам таш лать... 
Мана хайхи тапса вӑратрӗ:
Умра ик-виҫӗ ҫын тӑрать.

Ана курсан, куҫ-пуҫ хуралчӗ, 
мана тӗллет пӗр автомат.
Эп халиччен пулмад хӑравҫӑ, 
макӑрнине те астумасп,.

Анчах, тӑванӑм, мӗн тӑвас-ха?
Х ӑть хыпала, ан хыпала: 
алла лекет пӗртен-пӗр каска, 
лекмест граната ман алла...

Тинех ҫаклантӑм-мӗн. Тӑратӑп.
Аран утатӑп — утмалла.
Перес пулсан — вилсе юлатӑп.
Пӑхма хушман хыҫалалла.

Умри сукмак хӑҫан вӗҫленӗ?
Тӳпе хӑмач пек анӑҫра.
Вырман ыраш — сукмак ик енӗ— 
мӗн-ма ҫын ҫук-ши вырмара?..

Л упаш кана пӗр ял пытаннӑ, 
ял  карӑннӑ шур тӗтӗмпе.
Пӗр-пӗрине курма вӑтаннӑн 
сӗмленчӗҫ-шим ҫӗрпе тӳпе?

Каҫпа, ҫырма хӗрне ҫитсессӗн, 
валак-ҫӑл курӑнчӗ мана.
Х урал, куратӑп, пӗчченех-мӗн, 
пӗччен пулсан та тӑшманах.

А ш  каниччен ӗҫме памарӗ, 
ҫапах пусартӑм  кӑш т чуна.
Иӗри-тавра хайхи сӑнарӗ, 
мана васкатрӗ мунчана.

Эп кӗтӗм те, тултан пит хӑвӑрт 
ҫаклатрӗ нимӗҫ алӑка.

Ура сасси ҫухалчӗ йӑпӑрт 
мунча хыҫне, тӑкӑрлӑка.

Мӗн пулчӗ ку? Ма мунчара эп? 
Мана хӑварчӗҫ мӗн шутпа?
Эп пӑхкалатӑп... тен, тарайӑп... 
Урайӗнче сикет шапа.

Тӗртсессӗн алӑк хусканмарӗ, 
тӗнни те хӗсӗк-ҫке ытла. 
Тарӑхнипе ма пӗчӗк мар эп, 
тесе ятлаҫрӑм ачалла.

Л апка ҫинчен ак тӗрелетӗп 
эп маччине ҫурӑмпала.
Вӑй пӗтнипе тӗшӗрӗлетӗп, 
ыратнипе ҫыртап шӑла.

Тарма май ҫук— куратӑп лайӑх, 
Хӑть ҫуркала хӑвна, хӗне...
Ҫын аллине ҫакланнӑ кайӑк 
ҫинчен шутларӑм ун чухне.

Ирӗклӗхри ҫырма пӗр майлӑн 
шӑнкӑртатать тек пӗр тӗлте.
Ӑна темле илтетӗп те, 
аса килет ман савнӑ ялӑм ...

Аш ҫилпеле вӗҫсе таҫтан-тӑр 
килет-ҫке арм ути ш ӑрш и.
Пӗччен салтак ӑҫтан-ха мантӑр 
тӑван килне, тӑван ҫӗршыв?..

А в,'вӑтан са, тухасшӑн ӳй ӑх ... 
Вӑл пирӗн ялӑн уйӑхех.
Ҫак уйӑх витӗр ман ыр т}'йӑм 
кӗринччӗ ман тӑван килех.

Вӑл арӑма хуллен вӑраттӑр, 
ман ятсӑр пӗчӗк ывӑла.
Пепкеҫӗм лӑпкӑн ҫывӑрать-тӑр 
тӗлӗкӗнче кула-кула...

А ҫта вӗсем, мӗскер тӑваҫҫӗ?
Тен, хӑй ҫути килте сӳнмен?
Тен, ҫӗрӗн-кунӗн куҫ хупмаҫҫӗ, 
ҫыру кӗтеҫҫӗ ашшӗнчен?..

Ун Чӳх куҫҫӳль тухмарӗ пулӗ. 
Пытантӑм тӗттӗм кӗтессе.
Алла илетӗп мунча чулӗ, 
кӗтетӗп нимӗҫ килессе.

Кӗҫех сас пачӗ алӑк умӗ.
Ман алӑк уҫӑлчӗ хуллен.
Ҫын шавламасть. Кӗтетӗп. Ку мӗн? 
Хунар ҫутмасть. ■ Хӑй пӗр-пӗччен.

Хыпаласа шырать вӑл темӗн.
Ҫук, нимӗҫ мар ку, урӑххи.
Пӗрех сиксе тӑрасчӗ шӑппӑн— 
Ултавлӑ-ҫке^ха вӑй ҫукки.

— Юлташ, юлташ, ӑҫта эс?— терӗ 
такам сасси. Хӗрарӑм-им?

Чӑнах-и, тӗлӗк-и?—  пӗлмерӗм 
савӑннипе тӳрех пӗр ним.

Ҫавна кӑна, тӑванӑм, калӑп; 
сайра пулать вӑл ун пекки. ' 
Юлнах пуль пӗрчӗ ӑрӑскалӑм, 
пулмарӑм мӑшкӑл — ҫав пахи.

Хӑй килӗнче хайхи хӗрарӑм 
мана усрарӗ ик эрне.
Кӑштах канам. Нумай каларӑм. 
Час ҫитӗпӗр калав вӗҫне.

Салтак каллех тивертрӗ чӗлӗм. 
Васкать-ха пуйӑс хаш каса.
Купа пӗлӗтсене тӗл-тӗллӗн 
шӑтарнӑ шуҫӑм шӑратса.

4 .

Ҫук, нимӗҫ мар мана вӑратнӑ 
аманнӑ хыҫҫӑн вӑрманта. 
Партйзансем иккен ӑсатнӑ 
мана тӳп-тӳрӗ ҫакӑнта.

Эп тыткӑнра курассӑм пур-и 
ҫак ӗмӗре те ҫак куна. 
Вӗлерӗччӗҫ. Тӗрме хӗн-хурӗ 
хуҫлатӗччӗ ал-урана.

Пӗр вилӗмрен эп юлтӑм сывӑ. 
Кам пулнӑ нимӗҫле тумли?

В ӑл  кам' пулсан та, манш ӑн ҫывӑх, 
чи ҫы вӑх тӑванран  хакли.

Вунулттӑри яш партизанӑм 
мана хупсассӑн мунчана, 
вӗрентекенӗ ун — хӗрарӑм 
ҫуса ҫыхайрӗ сурана.

Пӗр хӑрамасӑр, шикленмесӗр 
мана пытарчӗ хӑй килне.
Эп манас ҫук ун мамӑк евӗр 
ачаш, ҫемҫе аллисене.

Сарай тӑрри. Ем-ешӗл утӑ. 
Выртаттӑмччӗ утӑлӑхра. 
Ӳпкелешӳ те, тарӑху та 
тулса килетчӗ ӑшӑмра.

Эп ма кунта? Эп ма ҫухалтӑм? 
Пулман стройран тухма приказ. 
У ра ҫине тӑма пур халӑм, 
тӑван полка епле тупас?

Юлташӑмсем мана пӗлмесӗр 
аманчӗ, вилчӗ, теҫҫӗ-ши?
Хӑравҫӑ, сутӑннӑ ан теччӗр, 
хӑравҫӑлӑх — чи хӑрушши.

Эрне выртатӑп-и, ытла-и— 
кайма пуҫтарӑнтӑм вара.
Вӑл хӑнара выртмашкӑн лайӑх, 
салтакӑн вырӑнӗ стройра.

Анчах учительница манӑн : 
(Надежда теттӗм эп ӑна) ; 
шкул ачине пӗлсе йӑпатнӑн 
йӑпатрӗ тарӑхнӑ чуна.

«Фронт урлӑ халь каҫаймӑн,—терӗ 
пӗртен-пӗр ҫул — сӗм вӑрмана. 
Партизансем патне ҫитерӗп 
май пулсанах, тен, ыранах...»

Вӑл пистолет кӑларса пачӗ, 
ӑҫтан-ха тупнӑ — ан шарла. 
Час-час таҫта вӑл ҫухалатчӗ, 
еайра килетчӗ кӑнтӑрла.

Пӗр вӑтӑртан иртменччӗ пулӗ, 
хӗр темелле тӗсне пӑхсан.
Хӑй яш така, чипер ӳт-пӳлле— 
хӑраттӑм нимӗҫ курасрай: .

У рамалла пӑхаттӑм вӑрттӑн, 
курнатчӗ хир, ҫырма, пахча...
А ҫта та йӗрӗ пур-ҫке вӑрҫӑн, 
мӗнпур енче куран  вӑрҫа.

Ял вилнӗ пек. Сайра курнаҫҫӗ 
ҫынсем ш ӑпланнӑ урам ра 
Кантӑк умне выртсан ҫу каҫӗ 
тӗнкӗлтетмест ялта тӑм ра...

Ҫӳлте е моторсем кӗрлеҫҫӗ, 
е вӑхӑт-вӑхӑт инҫетре

ав, улап-йытӑсем вереҫҫӗ— 
суранлӑ ҫӗр тӑр-тӑр чӗтрет.

Тухӑҫалла пӗрре ял витӗр 
васкавлӑ иртрӗҫ нимӗҫсем.
Пытанчӗ ҫын, чӑххи-^^ӗппи те 
тухмарӗ урама вӗҫсе.

Куратӑп эпӗ: пирӗн Надя 
кйлне кӗрет пӗр нимӗҫпе.
Ш култа та нимӗҫсем канаҫҫӗ, 
пуҫланчӗҫ ак ӗҫкӗ ӗҫме.

Тем сиснӗ пек сикет чӗреҫӗм.
.Ма нимӗҫ Надьӑпа пӗрле?
Тухаҫҫӗ те татах^кӗреҫҫӗ...
К у каҫ мана мӗн хатӗрлет?

Хӗвел ансан, илтетӗп сасӑ, 
палларӑм Н адя сассине.
Чӳречене чаршав карсасҫӑн, 
кӗме хушать вӑл хӑй патне

Ҫула тухмашкӑн хатӗрлентӗм, 
анса тӑратӑп эп ҫӗре.
Кӗсъере мар пек пистолетӑм, 
перет пек манӑн чӗрере.

Чӳречери чаршав чӗтренчӗ— 
чӑматӑп тӗттӗм ҫенӗке.
Ун кил-ҫуртне хальччен кӗменччӗ. 
Кӗретӗп-ши-мӗн читлӗхе.

Пӳрте кӗрсен, тӳрех вӑрт-варттӑн 
мана пытарчӗҫ шкап хыҫне:
«Эп,— терӗ вӑл,— сана хӑтартӑм, 
мана хӑтар ҫак каҫхине»...

Ак ҫенӗкре ура сассийӗ.
Кӗреҫҫӗ ик*кӗтмен хӑна.
Ҫан-ҫурӑм тӑрӑх чупрӗ сивӗ— 
тӑшман ик утӑлфа кӑна.

Кӗрекене хӑналанмашкӑн 
вӗсем вырнаҫрӗҫ хуҫалла.
Вӗлер, ҫарат, ӗҫсе-ҫи, аш кӑн— 
вӗсен законӗ ак ҫапла.

Мӗнле чӑтса ллрать-ши Надя? 
Мӗнле тӳсет ҫака сӗтел? 
Ҫапкаланаҫ, эрех тӑкаҫҫӗ...
Эх, тӗп тума тупасчӗ мел!

Пӗр ӳсӗрри тухса йӑванчӗ.
Тепри кунтах юлашсӑн, ав.
Тултах канмашкӑн пит аванччӗ— 
кансӗрлемест ӳпре-ш ӑна...

А[гчах та обер-лейтенантӑн 
пӗччен юлма сӑлтавӗ пур: 
салтаксемпе халь мӗн тӑватӑн? 
Умри хӗрарӑмӗ матур...

Хӗрарӑма тӑсать ханша вӑл, 
тайкаланать мӗлки умра.

Хӑй чӗлхипе тем ш ӑпӑл-ш апӑл 
сӳпӗлтетет анра-сухра.

Х ӗрарӑма тытса, вӑл  урнӑн 
ы таламаш кӑн ҫулӑхсан , 
тимӗрпеле — мӗнле вӑй пур ман— 
ҫапла ҫапатӑп тӑнлавран .

Х ам куш акла сикнех пуль, ах ӑр — 
сисмен вӑл  эп ҫывхарнине.
У н ҫумӗнче мӗн пур — пухатпӑр; 
пистолетне, автом атне...

Тек чӑрманма кунта хӑруш ӑ, 
тӑш ман ан пӳлтӗрех ҫула. 
Чӳречерен тарма ҫул  уҫӑ 
С адран тӳрех —  п ахчаналла.

Т аратп ӑр . Т аврара пӑч тӗттӗм. 
И тлетпӗр. Х ир сы влать хуллен. 
Ш ӑрчӑксем ҫеҫ сикеҫҫӗ вӗттӗн 
ура ҫӗре пусмассерен.

К аллех  васкатпӑр . Н ӳрӗ юхӑм 
кас-кас чупса иртет ҫум ран.
А к ҫухрӑм  хыҫҫӑн юлчӗ ҫухрӑм , 
умра ҫы ран курн ать  хуран .

М ан Н адьӑн а кун та тем пулчӗ. 
К ӑш т еывлӑш  ҫавӑрса илсен, 
сӑм ах чӗнмесӗр алӑ  сулчӗ, 
хыҫа вӑл  пӑхрӗ вӑрахчен .

158



Вӑл шӑппӑн-шӑппӑн пӑшӑлтатре 
Ҫил илтесрен шикленнӗ пек:
«Чӗреҫӗм канӑҫне ҫухатрӗ 
яла ман ывӑл юлнипе...

Тӑшман пӗлсен?.. Мӗскер тӑвас ман?. 
Халех каяс та систерес.
Ирччен эп килӗп... Тен, аташмӑн, 
эп килмесен... пӗччен кай эс»

Сывпуллашма алне памарӗ.
Чуптурӗ ӑшшӑн, юлташла.
Тӗттӗмелле вӗҫсе вӑл кайрӗ 
Тутӑрӗпе сула-сула.

Ун пӗчӗк ывӑлне пӗлменччӗ. 
Кукашшӗпе пурнать иккен... 
...Тавралӑхри хура пӗркенчӗк 
ма ҫӗкленет-ши ир килсен?

Сехет кӗтетӗп, иккӗ, виҫҫӗ...
Ма час килмест вӑл? Ма вӑрах? 
Начарлӑха чӗрем ман сисрӗ, 
кайма тӑратӑп унсӑрах.

Ял еннелле юлашки хут ак 
эп ҫаврӑнап. Сывпуллашар.
Ҫав самантра унта ҫап-ҫутӑ 
ҫӗкленчӗ пысӑк вут-кӑвар.

Эп килнӗ ял  ҫунать, юлташӑм. 
Ӑнлантӑм эпӗ пӗтӗмпех:

тӑшман урать, вӑл тавӑрасшӑн 
пӗр вилӗмшӗн ҫӗр вйлӗмпе.'

Вӑрах эп кӗтрӗм. Вӑл килмерӗ 
ирхи ҫут шуҫӑмпа пӗрле. 
Куҫҫуль пек, ҫумӑр ӳккелерӗ... 
Ҫил шӑлчӗ манӑн куҫҫуле...

5 .

Вӑрман тӑрӑх вӑрах суллантӑм. 
Зп  курнине эс ап курах.
Шыҫа пуҫларӗ ман суранӑм— 
Хӑть чӗрӗллех касса пӑрах.

Утма вӑй ҫук, чӑтма ҫук выҫӑ. 
Ҫапла ҫӳрерӗм шӑп эрне.
Элчель ҫӳрерӗ пуль ман хыҫҫӑн 
йӑтса мӑкалнӑ ҫавине... -

Вилмерӗм эпӗ, килсӗр каскӑн, 
ҫитейрӗм, тен, ҫӗр ҫухрӑма. 
Партизансен йӗрне тупассӑн 
сунманччӗ. Тупрӑм-тупрӑмах.

Тӑван пек йышӑнчӗҫ, килти пек. 
Каллех стройра эп, партизан. 
Вутра ҫунман, шывра та типӗ— 
гасан упрарӑмӑр чыса.

Ҫӗршьш куҫҫулӗшӗн, чӗр юншӑн- 
йӑлт тавӑртӑмӑр тӑшмана.

Ҫ апӑҫура урасӑр  юлтӑм, 
хирте ҫухатрӑм  эп ӑна.

Ӳ"те касса татсан та, пурпӗр, 
ҫук, п арӑн м аать  ҫаВ яш  чӗре,
К уҫа курнатчӗ ш урӑ ш упӑр 
пӗркеннӗ ялӑм  инҫетре.

Вӑрмансенче виҫ хӗл ирттертӗм 
ы таласа пӑш алӑм а.
К илтен кӗтсе эп илеймерӗм 
ҫы ру чуна кӑш т ӑш ӑтма.

Т ӑван ҫарпа пӗрлеш нӗ хыҫҫӑн, 
госпительтен тӑван  киле 
ҫыру ҫы рсаттӑм  иккӗ-виҫҫӗ. 
Ҫырмарӗҫ. М анчӗҫ-ши элле?..

Кӗтен хы пар ҫап лах  килмерӗ, 
салам  пулм арӗ арӑм ран .
В ат тухтӑр  чӗрене итлерӗ:
—  Ан х у й х ӑр ,—  терӗ,—  тус, тӑван .

К ӑв ак  конверт мана параҫҫӗ. 
Ӑ ш чик вӑр кать  вуличченех.
Куҫсем ӑн а курм а хӑраҫҫӗ.
Мӗн ҫырнӑ-ш и ш ур х у т  ҫине?

■ Х аль асӑнм а та питӗ йывӑр 
В улас пулман ҫав ш ур хута.
Эп кайсанах-м ӗн вилнӗ ы вӑл ... 
М ан мӑш ӑр тухнӑ ҫич-ю та...

«Нумай пулмастъ вӑл ҫӑмӑлланчӗ»,- 
тесе ҫыраҫҫӗ кӳршӗсем.
Мана кӗтме ҫитмен ун шанчӑк, 
ларас темен пӗччен шӳсе...

Ы вӑлӑма курас килетчӗ.
Сӗм вӑрманта, хура пӳртре, 
юратнӑ мӑшӑрпа пӗрлеччӗ 
куҫа хупсан, ыр тӗлӗкре...

Чыс-хисеппе эп вӑрҫӑ витӗр 
ҫитесшӗнччӗ тӑван киле.
Кам айӑплӑ? Манран ан ыйтӑр. 
Ман пурнӑҫ кайрӗ иккӗлле.

Тен, вӑрттӑн-вӑрттӑн, айӑп ҫитнӗн 
йӗрет пуль арӑм вӑранса.
Хапха енне пӑхать пуль шиклӗн 
кӗтсе салтак таврӑнасса.

Ҫук, эп вӗсен килне кӗмерӗм, 
чӗртмерӗм сӳннӗ сурана.
Телейлӗ пурӑнччӑр чиперрӗн!
Тек вӑрҫӑ ан пултӑр кӑна!..

Юлашкинчен сана калас-и 
ыр тантӑш Надя шӑпине? 
Юнӗҫенсем ӑна ваклаҫҫӗ...
Ҫӗрпе хуплаҫҫӗ'ачине...

Улмуҫҫисем лартса хӑвартӑм 
ыр тантӑш вил тӑпри ҫине.

157



Куҫҫульпеле ӑна шӑвартӑм 
инҫе ҫула тухас чухне.

Ӑҫта кайсан, кампа пулсан та, 
Ун сӑнӗ каймӗ умӑмран.
Тӑпри ҫине эп лартнӑ садӑм 
вӑрҫа ан куртӑр нихӑҫан.

6.
Салтакӑм калавне вӗҫлерӗ. 
Й ы вӑрлӑхран пушаннӑ пек, 
ҫине-пуҫне тӳрлеткелерӗ 
Шӑп пытӑм эп тӗлӗннипе.

Чӳречерен пӑхать ҫут шуҫӑм, 
шӑвать вӑрман, лапам-тӳрем,.. 
Инҫетелле пӑхса пыруҫӑн 
тӑрса юлаҫҫӗ ҫухрӑмсем. ^

Ӑн кулянсам, юлташӑм-тусӑм, 
умри малашлӑх хитререх. 
Васкатӑр пуйӑс,” ҫиҫтӗр шуҫӑм— 
ҫитес ҫӗре ҫитетпӗрех!

